Монгол Улсын Их Хурлын 2011 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 06 дугаар сарын 15-ны өдөр (Лхагва гариг)-ийн хуралдаан 15 цаг 30 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүнП.Алтангэрэл ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 20 гишүүнээс 12 гишүүн ирж, 60.0 хувийн ирцтэй байв. 

Чөлөөтэй:Б.Батбаяр, Су.Батболд, Л.Гүндалай, Х.Наранхүү, Д.Энхбат;

Тасалсан: Д.Балдан-Очир, Ц.Шинэбаяр;


Нэг. Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай Улсын Их Хурлын тогтоолын төсөл (анхны хэлэлцүүлэг)(санал дүгнэлтээ Эдийн засгийн байнгын хороонд хүргүүлэх)

Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Байгаль орчин, аялал жуулчлалын яамны Төрийн нарийн бичгийн дарга Н.Батсуурь, мөн яамны Тогтвортой хөгжил, стратеги төлөвлөлтийн газрын дарга Ц.Банзрагч, мөн газрын мэргэжилтэн Х.Хишигжаргал, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга, мөн яамны Санхүү, хөрөнгө оруулалтын хэлтсийн дарга Б.Цогбадрах, Үндэсний хөгжил, шинэтгэлийн хорооны дэд дарга Л.Зориг, мөн хорооны Салбарын хөгжил, хөрөнгө оруулалтын нэгдсэн бодлогын газрын дарга Б.Ганбаатар, Хөгжлийн бодлого, стратеги төлөвлөлтийн газрын орлогч дарга Ж.Жаргалсайхан, Салбарын хөгжил, хөрөнгө оруулалтын нэгдсэн бодлогын газрын ахлах мэргэжилтэн Д.Эрдэнэбаяр, Салбарын хөгжил, хөрөнгө оруулалтын нэгдсэн бодлогын газрын мэргэжилтэн Ц.Базар, Хөгжлийн бодлого, стратеги төлөвлөлтийн газрын мэргэжилтэн Д.Балжинням, Улсын Их Хурлын Тамгын газрын зөвлөх С.Энхцэцэг, Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нарын бүрэлдэхүүнтэй ажлын хэсэг байлцав.

Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай Улсын Их Хурлын тогтоолын төслийгБайгаль орчин, аялал жуулчлалын сайд Л.Гансүх, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга нар танилцуулав. 


Танилцуулгуудтай холбогдуулан Улсын Их Хурлын гишүүн Г.Баярсайхан, Н.Ганбямба, Ж.Энхбаяр, Р.Буд, Э.Бат-Үүл, Ж.Энхбаяр, Ц.Сэдванчиг, Х.Баделхан нарын асуусан асуултад Байгаль орчин, аялал жуулчлалын сайд Л.Гансүх, Үндэсний хөгжил, шинэтгэлийн хорооны дэд дарга Л.Зориг нар хариулж тайлбар хийв. 

Улсын Их Хурлын гишүүн Э.Бат-Үүл санал хэлэв. 

Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай Улсын Их Хурлын тогтоолын төслийн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Эдийн засгийн байнгын хороонд хүргүүлэхээр тогтов.
Хуралдаан 17 цаг 35 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




П.АЛТАНГЭРЭЛ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
2011 ОНЫ 06 ДУГААР САРЫН 15-НЫ ӨДӨР (ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 15 цаг 30 минутад эхлэв.


П.Алтангэрэл: -Байгаль орчин, хүнс, хөдөө аж ахуйн байнгын хорооны хуралд ирвэл зохих 20 гишүүнээс ирсэн 11 гишүүн байгаа учраас хуралдаан нээснийг мэдэгдье. 
Өнөөдрийн хуралдаанаар хэлэлцэх асуудлыг танилцуулъя. Хэлэлцэх асуудал Монгол Улсын эдийн засаг, нийгмийг 2012 онд хөгжүүлэх үндсэн чиглэл батлах тухай Улсын Их Хурлын тогтоолын төсөл. Энэ хэлэлцэх асуудалтай холбоотойгоор Байгаль орчин, аялал жуулчлалын сайд Л.Гансүх, Хүнс, хөдөө аж ахуй, хөнгөн үйлдвэрийн сайд Т.Бадамжунай нар танилцуулга хийж гишүүд асууж тодруулах асуудалдаа орно. Ингээд Л.Гансүх сайд. 
Хэлэлцэх асуудлаа батлах уу? 2012 оны үндсэн чиглэл. Хоёуланг нь. 
Н.Ганбямба: - Манай Байнгын хороонд хамаарагдах нийгэм, эдийн засгийн үндсэн чиглэлээсээ хэлэлцэх юм байна гэж ойлгоод байна. Гэтэл тэр дотроосоо салгаад байгаль орчныг нь хэлэлцэх үү гэж асууж байгаа юм. 
П.Алтангэрэл: - Үгүй үгүй хоёуланг нь хэлэлцэнэ. 

Н.Ганбямба: - Тэгээд нөгөөдүүлийг нь хэдэн цаг хүртэл хүлээх юм. 

П.Алтангэрэл: - За одоо ингээд хэлэлцээд явж байх хооронд ирчих байх. Тэр хооронд нь сайн сануулгыг нь өгье. Ирэхээр нь. За Л.Гансүх сайд. 
Л.Гансүх: - Байнгын хороон дарга, эрхэм гишүүд ээ,

Монгол Улсын эдийн засаг, нийгмийг 2012 онд хөгжүүлэх үндсэн чиглэлийн төслийг Улсын Их Хурлын нэгдсэн чуулганаар хэлэлцэх асуудлыг шийдсэний дагуу Байнгын хороогоор хэлэлцүүлж байна. Монгол Улсын эдийн засаг, нийгмийг 2012 онд хөгжүүлэх үндсэн чиглэлийн төслийг Монгол Улсын Мянганы хөгжлийн зорилтод суурилсан үндэсний хөгжлийн цогц бодлого, Монгол Улсын Засгийн газрын 2008-2012 оны үйл ажиллагааны хөтөлбөр, салбарын хөгжлийн бодлого, яам, агентлагуудаас ирсэн саналд үндэслэн боловсруулсан. 
Монгол Улсын эдийн засаг, нийгмийг 2012 онд хөгжүүлэх үндсэн чиглэлийн төсөлд Монгол Улсын өрсөлдөх чадварт сөргөөр нөлөөлж байгаа хүчин зүйлийг тодорхойлж, түүнийг сайжруулах замаар Монгол Улсын хөгжлийг түргэтгэх, өрсөлдөх чадварыг дээшлүүлэх чиглэлээр төр засгаас авч хэрэгжүүлэх бодлого, арга хэмжээг түлхүү тусгасан. 
2010 оноос дэлхийн ихэнхи улсад хямралын дараахь сэргэлт ажиглагдаж, экспортын бүтээгдэхүүний эрэлт өсөж дэлхийн зах зээлд бараа, түүхий эдийн үнэ өсөх хандлагатай байсан нь манай улсын гадаад орчны таатай нөхцөл болж байна. Иймд манайд улс өрсөлдөх чадвараа дээшлүүлэхэд төрийн бодлого, арга хэмжээг чиглүүлэх, гадаад орчны таатай нөхцөлийг дотоодын үйлдвэрлэгчид, хөрөнгө оруулагчид ашиглах боломжийг нэмэгдүүлэхээр төслийг тооцоолж байна. 
2012 оны үндсэн чиглэл нь үндэсний хөгжлийн цогц бодлогын хүрээнд тэргүүлэх ач холбогдол бүхий салбарууд, ялангуяа ашигт малтмал, уул уурхайн томоохон ордуудыг эдийн засгийн эргэлтэд оруулах бэлтгэл ажлыг эрчимжүүлэх дэд бүтцийн хөгжлийг хангах, эдийн засгийн хүндрэлийн дараахь сэргэлтийг бататгах, эдийн засгийг төрөлжүүлэн эрчимтэй хөгжүүлэхэд чиглэсэн томоохон төсөл арга хэмжээнүүдийг хэрэгжүүлэх бодлогын баримт бичиг байх болно. 

Хүн амын амьжиргааны түвшинг дээшлүүлэх чиглэлээр төр засгаас авч хэрэгжүүлж байгаа арга хэмжээг үргэлжлүүлэн иргэн бүрт эх орны хишиг, хувь хүртээх, ажил хөдөлмөр эрхлэх, орлоготой болоход нь төрөөс үзүүлэх дэмжлэгийг нэмэгдүүлнэ. Үндсэн чиглэлийг боловсруулахдаа 2012-2014 оны дэлхийн эдийн засгийн төлөв байдал, учирч болох эрсдэлүүдэд дүгнэлт хийж олон улсын банк, санхүү, судалгааны байгууллагуудаас гарсан экспортын гол нэрийн бүтээгдэхүүн, эрдэс баялгийн үнийн төсөөллийн талаархи тооцоо судалгааг анхаарч үзсэн. Монгол Улсын эдийн засаг, нийгмийг 2012 онд хөгжүүлэх үндсэн чиглэлийн төсөл нь нийт 6 бүлэг, 21 зорилт, 142 арга хэмжээтэй бөгөөд үүнийг хэрэгжүүлэхдээ нийтдээ 3.6 их наяд төгрөгийн санхүүжилт шаардагдахаар байна. Үүнээс улсын төсвийн хөрөнгө оруулалтаар 1 их наяд 113.0 тэрбум төгрөг, гадаад эх үүсвэрээс 225.0 тэрбум төгрөг, хувийн хөрөнгө оруулалтаар 1 их наяд төгрөг. Төр хувийн хэвшлийн түншлэлийн хүрээнд 440.0 тэрбум төгрөг, Хүний хөгжил сангаас 790.0 тэрбум төгрөг гарахаар тус тус тооцоолсон. Энэхүү төсөлд тусгасны дагуу 2012 оны макроэдийн засаг, нийгмийн хөгжлийн хувьд дараахь үр дүн гарахаар байна. Үүнд, эдийн засгийн бодит өсөлт 16.6 хувь оны үнээр тооцсон дотоодын нийт бүтээгдэхүүний хэмжээ 14 триллион, 15 тэрбум. Нэг хүнд ногдох дотоодын нийт бүтээгдэхүүний хэмжээ 3911.7 ам.доллар. Гадаад валютын цэвэр албан нөөц 6 тэрбум 49.8 сая ам.доллар. Хүн ам ирэх онд 2.1 хувиар өснө гэж тооцоолсон байна. 
Энэ дундаа байгаль орчны чиглэлээр дараахь зүйлүүдийг тусгалаа. 
Нэгдүгээрт, Орчны бохирдлыг бууруулах талаар. 
Улаанбаатар хотын агаарын бохирдлыг бууруулах зорилтын хүрээнд гэр хорооллын түлшний хангамжийг сайжруулах, ногоон байгууламжийн талбайг нэмэгдүүлэх, хог хаягдлыг бууруулах арга хэмжээг цэвэр агаар сангийн хүрээнд төлөвлөн цогц байдлаар хэрэгжүүлэн агаарын бохирдлыг 30.0 хувь бууруулах арга хэмжээг хэрэгжүүлнэ. 

Засгийн газрын үйл ажиллагааны хөтөлбөрийг хэрэгжүүлэх төлөвлөгөөний 3.3.1, 3.3.4-т заасан арга хэмжээг хэрэгжүүлэх хүрээнд орчны бохирдлыг бууруулах, хариуцлагыг нэмэгдүүлж, аюултай хог хаягдлын хор нөлөөллийг багасгах, агаарын бохирдлыг бууруулах, химийн аюултай, хортой бодисын зохистой менежментыг бүрдүүлэхэд онцгой анхаарч байна. Иймд аюултай хог хаягдлыг боловсруулах, устгах, хадгалах хариуцлагын эрх зүйн орчныг боловсронгуй болгох, ахуйн болон үйлдвэрлэлийн хог хаягдлын тухай хуулийг шинэчлэн боловсруулж, аюултай хог хаягдлын төвлөрсөн цэг байгуулах арга хэмжээ авахаар төлөвлөж байна. 
Техник, эдийн засгийн үндэслэлийг 2009 онд боловсруулсан боловч хөрөнгө оруулалт шийдээгүйгээс түүнийг барьж байгуулах ажил хойшлогдож байгаа тул аюултай хог хаягдлыг хадгалах, устгах, төвлөрсөн байгууламж барих ажлыг эхлэх шаардлагатай. Энэ байгууламжийн хөрөнгө оруулалтад 40.0 тэрбум төгрөг төсөвлөсөн байгаа. Полихлорид бифенил[Polychlorinated biphenyls] агуулсан тоног төхөөрөмжийн улсын нэгдсэн тооллого хийх, лаборатори байгуулах ажлууд Даян дэлхийн байгаль хамгаалах сангийн санхүүжилтээр хийгдсэн бөгөөд цаашид полихлорид бифенил агуулсан тоног төхөөрөмжийг цэвэрлэх, түр хадгалах байгууламжийг байгуулна. Дэлхийн байгаль хамгаалах сангийн санхүүжилтээр полихлорид бифенил агуулсан бодисыг цэвэрлэх, устгах тоног төхөөрөмжийн 1.4 сая ам.доллараар худалдан авахаар болоод байна. Манай улс өөрийн талаас холбогдох зардлыг хариуцах хүрээнд уг төхөөрөмжийг байрлуулах байр, хаягдлыг түр хадгалах, агуулах зэрэг олон улсын стандартын дагуу байгуулах, цэвэрлэх үйл ажиллагааг эхлүүлэхэд 1.5-аас 2.0 тэрбум төгрөг шаардагдана. 
Хөрөнгө оруулалтын үр дүнд нүүрсээр ажилладаг уурын зуух болон цахилгаан станцын зууханд байгальд ашигтай технологи, орчинд ээлтэй практик нэвтрүүлэх замаар зуухнаас ялгарах диоксинпроны хэмжээ 3-аас 4 дахин, нүүрсхүчлийн хий C2үлдэгдлийг 10-аас 15 хувиар бууруулах боломжтой. Хог хаягдлыг эх үүсвэр дээр нь ангилан ялгах үйл ажиллагааг өргөжүүлэн хот суурин газруудад хог хаягдлыг ангилан ялгах менежментыг нэвтрүүлж, хог хаягдлыг устгах боловсруулах үйлдвэр байгуулахаар Засгийн газрын мөрийн хөтөлбөрийг хэрэгжүүлэх үйл ажиллагааны төлөвлөгөөнд тусгасан. Иймд төрийн болон хувийн хэвшлийн түншлэлийн хүрээнд хог хаягдлын ангилан ялгах, дахин боловсруулах үйлдвэрийг барьж байгуулах ажлыг гүйцэтгүүлэхийг зорьж байна. 
Хоёрт, усны нөөц хамгаалах, нөхөн сэргээх талаар. 

Мянганы хөгжлийн зорилтод тусгагдсан зорилт 15-ын хүрээнд гол горхины усны эхийг хамгаалж, нөхөн сэргээх замаар ширгэлтийг багасгах зорилтын хүрээнд усны тухай хуулийн шинэчилсэн найруулга, ус бохирдуулсны төлбөрийн тухай хуулийг боловсруулан батлуулахаар ажиллаж байна. 

Усны салбарыг хөгжүүлэх урт хугацааны бодлогын баримт бичиг Ус үндэсний хөтөлбөрийг Улсын Их Хурлаар 2009 онд батлан гаргаж түүнийг хэрэгжүүлэх үйл ажиллагааны хөтөлбөр Засгийн газраас баталсантай холбогдуулан түүний хэрэгжүүлэх зорилт арга хэмжээг 2012 онд хэрэгжүүлэхээр хөтөлбөрт тусгалаа. Ус хөтөлбөр болон шинэ бүтээн байгуулалт хөтөлбөрт тусгагдсан ус хангамжийн эх үүсвэрийн эрэл хайгуул хийх, ашиглах боломжит нөөцийг тогтоох шаардлагатай газруудаас сонгон хот суурин газрын хот суурин газрын усан хангамжийн эх үүсвэрийн эрэл хайгуулын судалгаа хийж, ашиглах нөөцийг тогтоох зэрэг арга хэмжээг авч хэрэгжүүлнэ. 
Засгийн газрын хөтөлбөрийн хэрэгжүүлэх төлөвлөгөөний 3.3-т заасны дагуу хүрээлэн буй орчны хяналт шинжилгээний сүлжээг бэхжүүлэх арга хэмжээний хүрээнд газрын доорхи усны хяналт шинжилгээний сүлжээг 50 цэгээр, гадаргын усны хяналт шинжилгээний улсын сүлжээг 10 харуулаар нэмж байгуулах замаар усны бохирдол хомсдлын байнгын мониторинг хийх арга хэмжээг хэрэгжүүлнэ. Унах хур тунадасны хэмжээг нэмэгдүүлэх зорилгоор Алтай, Хангайн нуруунд 12 газарт генератор суурилуулна. Засгийн газрын үйл ажиллагааны хөтөлбөрийн 3.3.9-т заасан арга хэмжээг хэрэгжүүлэх ажлын хүрээнд Туул голын өөрөө цэвэрших процесст дэмжлэг үзүүлж бохир ус цэвэрлэх байгууламжаас болон бусад эх үүсвэрээс бий болсон хаягдал, бохирдлын хуримтлалыг тогтоож цэвэршүүлж, саармагжуулах арга хэмжээг хэрэгжүүлэх, Туул орчмын хот байгуулалтыг сайжруулах арга хэмжээг хэрэгжүүлэхээр төлөвлөсөн байна. 
Гурав. Цөлжилтөөс сэргийлэх, газрын эвдрэлийг нөхөн сэргээх талаар. 

Усны урсац бүрэлдэх эх, усан сан, ойн сан бүхий газарт уул уурхайн үйл ажиллагааны улмаас эвдрэлд орж эзэнгүй орхисон талбай, техникийн болон биологийн нөхөн сэргээлт хийх ажлыг мэргэжлийн байгууллагын туслалцаатайгаар зохион байгуулах, 40-өөс доошгүй га талбайд техникийн болон биологийн нөхөн сэргээлт хийнэ. Цэрэг болон батлан хамгаалахын зориулалттай ашиглагдаж байсан эвдэрсэн газар бүхий Дархан-Уул, Дорнод, Дорноговь, Говь-Сүмбэр, Дундговь, Сүхбаатар аймгуудад 2010 онд хийсэн судалгаагаар 903.5 га газар эвдрэлд орж, ойр орчимд нь 2 сая 460 мянган метр куб хог хаягдал хуримтлагдсан нь тогтоогдоод байгаа. Эдгээр эвдэрсэн газруудад нь нөхөн сэргээлт хийх, техник эдийн засгийн үндэслэлийн тооцоогоор нийт 16.1 тэрбум төгрөг шаардлагатай байгаагаас дор хаяж 100 га газрыг нөхөн сэргээх арга хэмжээг хэрэгжүүлэхээр төлөвлөж байна. Цөлжилтөд нэн хүчтэй өртсөн газруудад нөхөн сэргээлтийн ажлыг явуулж цөлжилтийн мониторингийн материаллаг баазыг бэхжүүлэн арга зүйг боловсронгуй болгоно. 
Дөрөв. Биологийн олон янз байдлыг хамгаалах талаар. 

Монгол орны байгалийн ургамлын удмын санг хадгалах, хамгаалах үүрэгтэй нэн ховор, ховор, унаган, үлдэц гол ашигт ургамлыг удаан хугацаанд хадгалах зорилгоор үндэсний үрийн геобанк байгуулах техник, эдийн засгийн үндэслэл боловсруулах ажлыг 2010 онд Шинжлэх ухааны академийн биологийн хүрээлэн, МУИС-ийн Биотехнологийн сургуультай хамтран гүйцэтгэсэн бөгөөд үрийн банк байгуулахад шаардлагатай тоног төхөөрөмжийг худалдан авах барилга байгууламж барихад 1.0 тэрбум төгрөгийн хөрөнгө оруулахаар төлөвлөж байна. 

Шинээр улсын тусгай хамгаалалтад авах судалгаа, шинжилгээний ажлыг 1.5 сая га газарт явуулж 2.8 га болж, нийт газар нутгийн 17.2 хувь болж Засгийн газрын үйл ажиллагааны хөтөлбөрийг хэрэгжүүлэх зорилтыг бүрэн хангах боломжтой болно. 

П.Алтангэрэл: - Асуулт асуух гишүүд. За бүгд. Х.Баделхан гишүүнээс бусад нь асуух юм байна. Ирсэн дарааллаараа. 
Г.Баярсайхан гишүүн. 

Г.Баярсайхан: - Би нэг зүйл тодруулъя. Энэ химийн хортой хог хаягдлын, сая бид конвенцид нэгдсэн байгаа шүү дээ. Тэгэхээр энэ конвенцид нэгдсэнээр бид энэ химийн хортой хог хаягдлыг устгах ийм үйлдвэр барих асуудал яригдаж байгаа. Энэ 40 тэрбум төгрөгийн асуудал байгаа л даа. Энэ цаашид хэрэгжих бололцоо боломж хэр зэрэг байна вэ? 
П.Алтангэрэл: - Л.Гансүх сайд. 

Л.Гансүх: - Бололцоо гэж, бид хэрэгжүүлэх хэрэгтэй. Тийм учраас бид нар энэ ямар байсан энэ 2012 оны үндсэн чиглэлд энийг тусгаж тавьсан байгаа. Тэгээд Концессын хуулиар хэрэгжүүлье гээд Концессын хуулийн жагсаалтад оруулахаар бид Төрийн өмчийн хороотой хамтраад ажиллаж байгаа. Уг нь оруулчихсан. Тэгэхдээ нөгөө ямар байдлаар энийгээ явуулах вэ, уралдаант шалгаруулалт явуулах уу, яах вэ гэдгээрээ энэ дээр ажиллаж байгаа. Төсвийг нь хийчихсэн юм. 2009 онд Унгарын компани хийсэн байгаа. 
П.Алтангэрэл: - Н.Ганбямба гишүүн. 

Н.Ганбямба: - Хамгийн гол нь байгаль орчны салбарт хийгдэхээр ажлуудыг үндсэн чиглэлд тусгасан байх ёстой. Нэгдүгээрт нь, энэ усны нөөцтэй холбоотой зүйл дээр ямар судалгаан дээр үндэслэж манай цаашдаа одоо өнгөн ус, ер нь газрын гүний ус, цэвэр усны нөөцтэй холбоотой асуудлаар ямар хэмжээнд хүртэл бид одоо үр дүн гаргав гэдэг нэг ийм асуудал байна. Түрүүн нөгөө хичнээн гол горхи, нуур цөөрөм ширгэсэн бэ гээд асуугаад та нэг хариулаагүй байгаа шүү дээ. Одоо тоогоо олсон бол хариулна уу? Хичнээн гол нуур, цөөрөм ширгэсэн байна. Үүнээс уул уурхайд ашигласнаас болоод хэд нь ийм шалтгаанаар ширгэсэн байна вэ гэдэг тоогоо бас нэг хэлнэ үү гэж. 
Нөгөөтэйгүүр энэ аялал жуулчлал дээр гол нь манайх экспортын бас нэг ангилалд ордог. Экспортоор бид аялал жуулчлал дээр нэлээн, манай эдийн засгийн бас нэг тэргүүлэх салбарын хэмжээнд очихоор ийм салбар байдаг. Тэгэхээр танай яаманд харъяалагддаг, энэ талаар одоо бид ирэх жилд хичнээн жуулчин хүлээж авах тийм бэлтгэл ажлыг хангахаар төлөвлөж байна вэ гэдэг асуудлыг сонирхмоор байна. 
Аялал жуулчлалыг дотор нь бид ангилах юм бол онгон байгаль, цэвэр сайхан байгаль үзэх гэж ирж байгаа аялал жуулчид байхад зарим нь түүх дурсгалын газар, эзэн Богд Чингис хааны өлгий нутаг ч гэдэг юм уу, түүх сонирхсон улсууд бас нэг байдаг. Зарим нь бүдүүлэг энэ тэр гээд ингээд дотор нь ангилах юм бол их олон янз. 
Тэр байгаль, түүх дурсгалын зүйл үзэх сонирхолтой улсуудыг хөдөө орон нутагт явуулахад дэд бүтцийн асуудал их чамлалттай байдаг. Тэгээд ядаж бид нар бас энэ нэг аялал жуулчлалын кэмпүүд, хотхонуудыг бас стандартыг нь жаахан гайгүй болгох талын юмнуудыг анхааруулж хэлж байсан шүү дээ. Ноднин үндсэн чиглэл хэлэлцэж байхад. Одоо энд ямар ахиц гарсан бэ? Ерөөсөө л хоёрхон асуудал. Нолийн асуудал, цэвэр бохир усны л асуудал. Ерөөсөө энийг л шийдээгүй байхад хөдөө орон нутагт кэмпүүд, хичнээн ч олон сайхан гэр, цагаан цагаан гэрүүд бариад гадаадын аялал жуулчлалыг татахад их хэцүү. Модон жорлон дотор нэг америк нөхөр хөлөө жишээгээд суучихсан юу байдаг шүү дээ. Гэх мэтчилэнгээр энэ гадныхан зугтаадаг юм бол энэ байдаг юм. Ерөөсөө тэр Элсэн тасархай руу явсан нэг япон бүр уйлаад Токио руу, давсагаа одоо бүр тэвчинэ тэвчинэ гэхэд ийм аймшигтай юм үзсэнгүй гээд нэг сонин тохиолдол гарсан байдаг шиг бид нар ерөөсөө ганцхан энэ гол цэгийг нь олоод тохижуулах юм бол, энэ дээр хөрөнгө хүчээ төвлөрүүлж чадах юм бол аялал жуулчлалаар бас нэлээн гадны орлого, валютын орлого олох боломж манайд байдаг. Энэ талаар ахиц өөрчлөлт орж байна уу? Ирэх жил эсвэл ямар түвшинд хүрэхээр төлөвлөж байна вэ? 
Ер нь бол гадныхан. Энэтхэгчүүд хүртэл ирээд бид нар одоо Непал руугаа явсаар байгаад бүр уйдчихаад байна. Одоо онгоцны нислэг байвал танай Монголд хэдэн саяараа ирэх тийм боломж байна гээд байдаг. Манайх бол хагас сая хүрдэггүй биз дээ. Жилдээ авдаг аялал жуулчлалын тоо дөрвөн зуун ерэн хэдэн мянга гээд л би сонсож байсан санаж байна. Хагас сая ч хүрдэггүй шүү дээ. Сая хэмжээний жуулчид жилдээ хүлээж авах юм бол манайд эдийн засагт дэм өгнө шүү. Энэ талаар бас ямархуу бодол чиглэлтэй байна вэ гэсэн ийм хэдэн асуултуудыг сонирхъё. 
Хэрлэн гол дээр нэг генератор тавих юм хэдэн жил яригдаад байгаа юм. Энүүгээр амжилт олох нь уу яах нь вэ? 
П.Алтангэрэл: - Энэ асуудалтай холбоотой Л.Гансүх сайд, Төрийн нарийн бичгийн дарга Н.Батсуурь, Тогтвортой хөгжил, стратеги төлөвлөлтийн газрын дарга Ц.Банзрагч, Тогтвортой хөгжил, стратеги төлөвлөлтийн газрын мэргэжилтэн Х.Хишигжаргал нар оролцож байгаа юм. 

Л.Гансүх дарга хариулъя. 

Л.Гансүх: - Тэгэхээр ер нь бол би Их Хурлын чуулган дээр хэлсэн, 886 гол горхи, булаг шанд ширгэсэн байгаа гэж. Тэр тооллого бол 2009 оны тооллогын дүнгээр тийм байгаа. Одоо 2 жил болгон тоолдог юм. Тэгээд бид энэ жилийн тооллогыг одоо хийж байгаа. Одоо манай усны газар, бусад холбогдох байгууллагууд яваад одоо яг тооллого ид дундаа ороод явж байгаа. 
Тэгэхээр би танд дэлгэрэнгүй мэдээллийг нь яг тэр 2009 онд хийсэн дэлгэрэнгүй мэдээллийг өгөөрэй гэсэн юмсан. Энэ дээр байгаа юу. Тэр хуудсыг нь хараад ийм байгаа шүү гэдгийг нь хэлчих. 
Хоёрдугаарт, энэ аялал жуулчлалын дэд бүтэц бол үнэхээр чухал. Тэгээд бид нар бол одоо төрөөс энэ чиглэл рүү хөрөнгө оруулах асуудлыг тавиад одоохондоо яах вэ энэ бүх аймгуудын төвүүдийг холбох замыг барихаар Засгийн газар шийдвэрлэлээ. Тэгээд энэ нөгөө Хөгжлийн банкаар дамжуулж мөнгийг нь гаргана. 800.0 тэрбум гээд. Энэний 300.0 тэрбумыг нь одоо энэ зам руу явна гээд. Тэгээд концессоор, мөн төсөвт тусгасан ажлууд эхэлж байна. Тэгэхээр энэ бол өөрөө дэд бүтэц, аялал жуулчлалын дэд бүтэцэд аягүй чухал хувь нэмрээ оруулна. Ялангуяа баруун бүсийн аялал жуулчлал энүүгээр эрс сэргэнэ гэж үзэж байгаа. Яг энэтэй холбоотой бид нар таны хэлж байгаа тэр нолийн стандартын тендер зарласан байгаа. Өөрөөр хэлбэл 100 км тутамд ийм нолийн юунууд хийх ёстой. Тэгээд энэ зам барьж байгаа Зам тээвэр, барилга, хот байгуулалтын яамтай замын стандартад нь оруулж өгнө гээд. Тэгээд энэ ажил маань зарлагдаад одоо хийгдээд явж байгаа. Зураг төсөл нь иж бүрэн хийгдэх юм. Одоо Улаанбаатарын нийтийн жорлонгуудын жишиг юм хийж байгаа шүү дээ. Яг тэрэнтэй адилхан ийм жишиг стандарт гаргаад явах юм. Тэгээд 2012 он гэхэд бид ойролцоогоор сая орчим жуулчин авчихна. Тэр дундаа хил орчмын аялал жуулчлалыг хөгжүүлнэ гэсэн ийм бодлогоор Гадаад харилцааны яамтайгаа бид нар яаж визийн хөнгөвчилсөн горимоор. Ерөөсөө нэг юм уу, хоёр хоног орж ирээд л гардаг. Манайтай хиллэж байгаа Хятадын бүсүүд дээр бол жишээлбэл Өвөр Монголын энэ хавьд гэхэд чинь жилд 10 гаруй сая жуулчин ирж байна. Зүүн Рашаантын боомт дээр гэхэд одоо 2 гаран жуулчин ирж байна гээд. Ер нь аягүй их ийм байгаа. 
Тэгээд сая бид нар энэ өнгөрсөн долоо хоногт Орос, Хятад, Монгол гурвын. Орос нь болохоор энэ Эрхүү, Улаан-Үдийн аялал жуулчлалын газрынхан ирсэн. Хятад нь болохоор Өвөр Монголын аялал жуулчлалынхан ирсэн. Тэгээд бид хамтын ажиллагааны гэрээ зураад энэ чиглэл дээрээ бас юмнууд, хамтын ажиллагааныхаа талаар ярилцсан байгаа. 
Тэгээд дээр нь Засгийн газар сая өнгөрсөн хурлаар 3 онгоц авахаар захиалга өгөхийг, шийдвэр гаргасан. Хоёр 737, нэг 767 авахаар захиалгад. Энэ өөрөө 2013 оны эхний улиралд нийлүүлэгдэнэ гэж. 
Ц.Банзрагч: - Хэрлэн голынх 2012 онд 10 генератор авахаар үндсэн чиглэлд туссан байгаа. Хэрлэн голын хувьд бол энэ оны авах төлөвлөгөөнд байгаа.
П.Алтангэрэл: - Энэ онд тавина гэсэн үг үү? Тийм ээ. 

Ц.Банзрагч: -  Тийм. Харин түрүүн, ганц асуудал нэмчих үү? Г.Баярсайхан гишүүний асуусантай холбогдуулаад. Аюултай хог хаягдлын үйлдвэрийн хувьд бол үнэхээр концесс гэхэд энэ үйлдвэр ашиггүй учраас яамны санал бол төсөвт тавихаар санал Үндэсний хөгжил, шинэтгэлийн хороонд өгсөн. Өнөөдөр энэ үндсэн чиглэл дээр орсон мөнгөн дүнд тэр дүн багтаагүй байгаа. Аюултай хог хаягдал шууд ашиг өгөхгүй учраас бид нар хэдийгээр концесс зарлаж байгаа ч гэсэн ирэх магадлал их бага байгаа гэж нэмж хэлэх гэсэн юм. 2010 төлөвлөгөөн дээр явж байгаа. Тэгэхдээ 2012 онд дахиад. Ер нь бид нар 2015 он хүртэл 35 генератор тавих юм. Өнөөдөр 10 байрласан байгаа. 2010 оны төлөвлөгөөн дээр Хэрлэн гол явж байгаа. 2011 оныход. 2012 онд бас 12-ыг тавихаар үндсэн чиглэлд тусгасан байгаа. 
Гол горхины хувьд энэ 86 дугаар хуудсан дээр байгаа. Саяны ширгэсэн гол горхи байж байгаа. Энэ 2007 оны тоо. Яагаад гэвэл 4 жил тутамд хийгээд, энэ жил тоолж байгаа учраас шинэ тоо бол энэ оны эцсээр гарна. Одоо яг манай хүмүүс хөдөө тооллогод гарсан байгаа. 2007 оныг 1990 онтой харьцуулахад гарсан тоо. Дан харьцангуй тоо гардаг шүү дээ, тийм ээ. 
П.Алтангэрэл: - Яг тэр Хэрлэн гол дээр бол 2011 онд тавих нь байна гэж ойлголоо шүү дээ. Тийм ээ. 

Үндэсний хөгжил, шинэтгэлийн хорооноос бас оролцож байгаа хүмүүсийг танилцуулчихъя. Л.Зориг Үндэсний хөгжил, шинэтгэлийн хорооны дэд дарга, Ж.Жаргалсайхан Хөгжлийн бодлого, стратеги төлөвлөлтийн газрын орлогч дарга, Д.Эрдэнэбаяр Салбарын хөгжил, хөрөнгө оруулалтын нэгдсэн бодлогын газрын ахлах мэргэжилтэн, Ц.Базар Салбан хөгжил, хөрөнгө оруулалтын нэгдсэн бодлогын газрын мэргэжилтэн, Д.Балжинням Хөгжлийн бодлого, стратеги төлөвлөлтийн газрын мэргэжилтэн. Ийм хүмүүс оролцож байгаа шүү. 
Ж.Энхбаяр гишүүн. 

Ж.Энхбаяр: - Энэ удаагийн энэ үндсэн чиглэл их онцлог байх ёстой гэж ойлгож байгаа. Бид хамт суугаад нэг Байнгын хороо болоод 3 жил, салбарын яамд нь 3 жил ажил хийлээ. Одоо бидэнд ганц жил үлдсэн. 3 жилийн үр дүн юу байна энэ салбарт. Бид 3 жилээ базаж нэг дүгнэх ёстой. Тэгээд бид хэрэгжүүлсэн хөтөлбөрт, төсөл, баталсан хууль эрх зүйн орчин хэр зэрэг хэрэгжиж байна, үр дүн яаж гарч байна. Тэгээд нэг жил үр дүнтэй зүйлүүдээ баталгаажуулах, дутуу зүйл байвал, алдаа байвал залруулах зорилгоор энэ үлдсэн нэг жилийн үндсэн чиглэл гарах ёстой гэж ойлгож байгаа. 
За байгаль орчин, аялал жуулчлал. Хоёр салбар. Би аялал жуулчлалаас нь эхэлье. Аялал жуулчлалын хувьд 3 жил. Бид үр дүнг гаргаж чадсангүй. Монголд ирдэг жуулчдын тоо буурсан. Монголд ирдэг ажилчин жуулчин нэмэгдсэн болохоос биш яг жуулчлах ёстой улсууд ирж чадсангүй л дээ. Энэ бол бидний хамтын ажил. Тийм биз. Алдаа оноо. Бид энэ салбарыг хөдөлгөж чадсангүй. Үнэхээр Монгол Улс даяараа л Оюу Толгой, Тавантолгой, нөгөө уул уурхай гэж энэ хөөсрөлдөө автаад, яг бодит эдийн засгийн бодит суурь энэ аялал жуулчлал гэдэг юмаа хаячихлаа л даа. Ялангуяа уул уурхайтай холбоотойгоор аялал жуулчлалын үндсэн гол дэд бүтэц болж байсан Өмнөговио үндсэнд нь дуусгачихлаа, байхгүй. Өмнөговь сая яваад ирсэн жуулчид толгой сэгсрээд, Өмнөговь ахиж жуулчин ирэх газар биш болчихож гэж. Онгоцноос буугаад тэр уул уурхайн орчин, тэнд экологи гэдэг юм буюу Монголын давуу тал, говийн давуу тал гэдэг бол энд байхгүй болж гэж. Бид яах вэ дараа нь. Дараагийн говийн аялал жуулчлалын бүс нутгууд юу болох вэ гээд. 
Тэгэхээр би сайдад хэлэхэд та Байнгын хороогоороо Монгол Улсын аялал жуулчлалыг хөгжүүлэх үндсэн нэг бодлогын юмнуудаа нэг тодотгож танилцуулаач. Бүгдээрээ ярьцгаая. Бид одоо ингэж төлөвлөөд ингээд алдчихлаа. Одоо ийм зорилт тавъя гэж. Дараагийн хувилбараа гаргахгүй бол үнэхээр энэ салбар маань энэ уул уурхайн бусад салбарт хүчин мөхөсддөг юм уу, яадаг юм бол. Хөдөлж чадсангүй, салбараа босгож чадсангүй. 
Сая жуулчны мэдээлэл өгөх төв гээд ингээд очлоо гэж байна. Очиход авах мэдээлэл алга байна гэж байна. Тэнд англиар ойр зуурын одоо сайн уу, баяртай гэх түвшинд нэг хэлтэй хоёр хүүхэд зогсож байна. Мэдээлэл байхгүй. 10 жилийн өмнөх мэдээлэлтэй. Хуучин ерөөсөө. Ямар нэгэн танай аялал жуулчлалын салбарт ахиц дэвшил гарсангүй гэсэн. Тэр мэдээлэл жуулчинд өгдөг тийм үйлчилгээ юмнууд маань ерөөсөө ахисангүй гэж. Тэгэхээр энэ дээрээ хариуцсан улсууд нь анхаарна биз. Тэгээд энэ үндсэн чиглэл дээр аялал жуулчлалынхаа хөгжлийн юмыг яаж авч гарах вэ. Одоо бид бол тэр уул уурхайн эсрэг яаж авч гарах вэ гэдгээ ярина шүү дээ одоо. Бүхэл бүтэн дэлхийн хэмжээний энэ аялал, байгаль орчин гэдэг маань бүр улс төрийн нам, дэлхийн том бодлого болоод явж байх үед бид Монгол маань өөрөө энэ бодлогоо унагаагаад байгаад л одоо асуудал байна л даа. Сүүлийн 3 жил ахиц гарсангүй шүү дээ. 
За байгаль орчны асуудал. Энэ дээр хараад байлаа. Одоо яг бодитой бий болчихсон экологийн хэдэн сүйрлүүд байгаа шүү дээ. Би байнга л хэлдэг. Завхан голтой холбоотой Эрээн нуурын асуудал. Тэр цөлжилт явагдаж байгаа Хөхморьт, элсний нүүдлийн асуудал, Их Монгол элстэй холбоотой. Ер нь энэ, одоо ганц ч гэсэн, үлдсэн ганц жилийн хугацаанд нэг ч гэсэн тийм бодитой сүйрлийг, хохирлыг янзалчихвал их сайхан. Энэ зорилтууд ерөөсөө үндсэн чиглэлд тусаагүй. Ядахдаа нэг ганцыг. Нэг газрыг ч юм уу. Хэд хэдэн гол, одоо Монгол Улсын хайрладаг, ард түмний сэтгэлд байдаг хэдэн газар бий шүү дээ. Тэр дуунд мөнхөрсөн Эрээн нуур байхгүй болсон. Жаахан анхаарал тавибал болох гээд байдаг. 3 жил ярилаа хөдөлдөггүй. Энэ нэг жил хөдөлчихмөөр байна. 
Одоо тэр Дорнодод бараг л энэ Хятадыг хүнсээр хангана гэдэг том юм ярьж эхэллээ л дээ. Энэ дээр Байгаль орчны яам маань зөв юм уу? Монголын сүүлийн тэгш тал нутаг. Энийг бид тэгж хагалах, том иргэншүүлэх цаг мөн үү? Тэртээ тэргүй хүний нөөц байхгүй бидэнд. Юун тэр Дорнодод очих байтугай Улаанбаатарт хүн байхгүй байна шүү дээ. Тэр уул уурхайн төсөлд хүн байхгүй. Тэгэхээр тэр Дорнодын бүс рүү яаж хүн. Тэнд бол дан гаднаас мэргэжилтэй ажиллах хүч авч таарах байх. Ялунгаяа газар гэдэг маань уурхай биш. Удаан хугацаанд суурьшлын бүс үүсдэг. Тэр дээр байгаль орчны бодлого маань яах юм бэ ерөөсөө. Дорнодын талыг бид хагалах юм уу? Бас энийг яг мэргэжлийн, цэвэр мэргэжлийн үүднээс бид хатуу байр суурь гаргах ёстой. Хагална гэвэл хагална. Хагалахгүй гэвэл үгүй гэж хэлж чадах хэрэгтэй. Тэгэхгүй тэнд энэ үйл ажиллагаанд, байгаль орчны салбарын дүгнэлт, мэргэжлийн дуу хоолой бас гарсангүй. Хэт эдийн засаг, материаллаг мөнгөн талаасаа явж байгаа тэр юманд салбарын бодлого харагдахгүй яваад байна гэдгийг би шүүмжлээд байна л даа. Энэ дээр яг энд бас ахиад алга. 
Эцэст нь манай тэр биологийн нөөц, төрөл зүйлийн нөөцүүд. Манай тойрог Говь-Алтай аймагт Монголын нэрийг тахалж байгаа тэр их говийн дархан цаазат газар тэр бүс нутагт яг нөгөө тэр хулан тахь нь, аргаль угалз нь, янгир нь, ирвэс нь, хойлог нь, мазаалай нь, хавтгай нь, бөхөн нь, хар сүүлт гээд үндсэндээ Монголын дэлхийн номонд орсон амьтны бараг 80.0 хувь нь тэнд яг биологийнхоо, байгалийнхаа эко орчинд амьдраад байж байна. Тэнд очиход ёстой яг зуу зуугаар нь мянга мянгаар харах бололцоотой ийм нутаг орон байна. Одоо өөр ийм бүс нутаг Монголд харагдахгүй байгаа юм. Дорнодын тал байгаа юм. Тэгээд тэр Алтайн их говийн дархан цаазат газар, Ховд, Говь-Алтайг дамнасан тэр бүс нутагт үнэхээр тэр биологийн том нөөц байна. Үнэхээр хайрламаар. Одоо тэр National Geographic дээр гардаг шиг, Африкийн тэр Serenget гээд тусгай хамгаалалттай газар шиг, тэрэн шиг тэгж явдаг юм шүү дээ. Зуу зуугаараа, мянга мянгаараа тэгж сүрэглэж явдаг. Үнэхээр зэлүүд хүн очдоггүй. Тэгэхдээ тэр ан амьтны тийм үнэхээр диваажин болсон газар нутаг байна. Тэгэхээр энэ давуу талаа бид одоо яах вэ. Энэ дээр. 
Ингээд бид Монгол Улс байгаль орчин, аялал жуулчлал ийм бодлоготой байна гэдэг бодлогоо бид нар энэ 3 жил гаргаж чадсангүй. Өдөр тутмын л нэг ийм. Юмны хойноос хөөцөлдөөд гал унтраасаар байгаад. Туул бохирдлоо, бохир асгарлаа. Тэнд газар авсан байна. Тэр Зайсанг ухсан байна. Тэр Тэрэлжийн газар зарсан байна. За ингээд тэр Тавантолгой, Оюу Толгойн гэрээ, ус, энэ тэр гэж ярьсаар байгаад нөгөө суурь юм руугаа ахиц гаргаж чадсангүй. Тэгэхээр одоо нэг жил байна. Тэгэхээр энэ салбартайгаа, сайдтайгаа хамт дүнгээ тавиулах ёстой Байнгын хороо шүү дээ. Энэ нэг жилийн хугацаанд жаахан. Ахиад энэ фокус их л задгай байна л даа. Жаахан базаад. Ядахдаа 3-аас 5 үр дүнтэй том ажлыг хийгээд ард түмэнд нь хүлээлгээд, энийг хийж чадлаа гэдэг үлдээмээр байна. Үлдээх юмгүй болчихоод байна л даа. Ерөнхийдөө ингээд тараагаад сарниулаад ам тосдох маягаар. Тэгээд гал унтраах шийдлүүд ингээд орж ирж байгаа юм. Нэг жилд үр дүн гаргамаар байна гэсэн санал. 

Л.Гантөмөр: - Ерөнхийдөө санал байна. Тэгэхдээ би бас хоёр гурван юм хэлэхгүй бол болохгүй. Жишээлбэл, аялал жуулчлалын чиглэлээр. Ер нь хоёулан дээр нь юу ч явсангүй гээд хэлж байна. Тэгэхээр аялал жуулчлалын чиглэлээр юм явж байгаа. Бид үндэсний хөтөлбөр боловсруулж байна. Хууль боловсруулаад орж ирлээ. Манай чиглэлийн юм гэхээр сурталчилгааны чиглэл гэхэд Засгийн газар анх удаагаа энэ том улсын хэмжээнд. Ерөөсөө аялал жуулчлалын байгууллага чинь хоёулаа улсаас ер нь хөрөнгө оруулъя. Ялангуяа аялал жуулчлал дээр улсын хөрөнгө оруулалт байдаггүй шүү дээ. Аялал жуулчлалын сан дээр нь хэдэн төгрөг тавьдаг. Бүгд өөрийн хувийн хэвшлийн нуруун дээр гардаг байхгүй юу. Бид зөвхөн бодлогынх нь хувьд энэ зохицуулалт хийж өгч байгаа юм. Одоо бид нар төр энэ дээр юугаар орох вэ гэхээр дэд бүтэц гэж яриад байгаа үнэн. Тэрүүгээр орох ёстой. Өөрөөр хэлбэл энэ онгоцыг юутай болгох талд нь. Төмөр замынх нь урсгалыг нэмэгдүүлэх талд нь. Дээр нь энэ дотоодынх нь онгоцных нь урсгалыг нэмэгдүүлэх талд нь. Ямар хөнгөлөлт чөлөөлөлт, дэмжлэг байх ёстой. Энэ юмнуудыг нь л хийж өгөх ёстой юм. Тэгсэн цагт аяндаа энэ аюулгүй байдал талаасаа. 
Бид дээр нь юу вэ гэхээр энд юу юу хийсэн бэ гэхээр жишээлбэл Японыг визгүй болгосон. Энэ бол одоо жишээлбэл энэ жилийн хувьд бидний Японоос ирэх жуулчдын тоо. Ноднин 7 сард визгүй болгоход 9 сар гэхэд Японоос ирэх жуулчдын тоо 10 хувиар нэмэгдсэн байхгүй юу. Гэх жишээний. Бид нар энэ дээр. Тэгээд одоо сая энэ жил мөнгө тавьж байгаад аялал жуулчлалын, Берлиний нэг номерын үзэсгэлэнд бид улсаас 350.0 сая, хувийн хэвшил болон гадаадын төслийн байгууллагаас 400 гаруй сая. Ингээд 700-гаад сая төгрөгөөр маш өргөн бүрэлдэхүүнтэй, үнэхээр том сурталчилгаа хийсэн. Ёстой нөгөө дэлхийн чих дэлдийнэ гэдэг шиг л болсон. Гайхсан байхгүй юу тэр Европ даяар. Бүх улсууд. Энэ Монгол чинь юу болчихов гээд. Элчин сайдын яамнаас тэр талаар тайлангууд нь бүгд ирсэн байгаа. 
Дээр нь аялал жуулчлалын холбоо, аялал жуулчлалын чиглэлээр ажилладаг бүх холбоодуудыг хооронд нь нэгтгээд шүхэр байгууллага байгуулаад, тэд нар өөрсдөө ингээд бидэнтэй байнгын хамтарч ажилладаг. Бидний хамтын ажиллагаа эрс өөр болсон. Энийг дотор нь оруулаад. Би тэгэхдээ тантай яг саналын дагуу ойрхон ийм Байнгын хорооны гишүүдтэй энэ аялал жуулчлалын чиглэлээр ажилладаг компаниуд, холбоодыг цуглуулаад, уулзуулаад энэ 3 жилийн хугацаанд юу өөр болов, цаашаа юу хиймээр байна вэ гэдэг талаар санал бодлоо солилцъё. Энэ бол үнэн. Таны зөв. Тийм учраас. 
Тэгээд энэ жуулчлалын хугацаанд бид нар эдийн засгийн хямрал гэж юм бий болсон. Та нар мэдэж байгаа. 2008 он, 2009 он дамжаад. Ямар хямрал болсон, аялал жуулчлалын зах зээл яаж хумигдсан гэдгийг дэлхий нийт мэдэж байгаа. Манайх бол харьцангуй байгаа хэмжээндээ л байгаа. 
Хоёрдугаарт, Өмнөговьд очоод буунгуутаа. Өмнөговийн төв дээр ямар ч уул уурхай байхгүй шүү дээ. Хажуу дахь жуулчдын баазууд нь нормальный ажлаа хийгээд явж байгаа шүү дээ. Зүгээр тэр шүүмжлэх гэсэн ямар хүн нь ирээд юу ярьсан юм. Тэрийг би хэлж мэдэхгүй байна. Тэгэхдээ таны хэлж байгаа бол үнэн. 
Ж.Энхбаяр: - Л.Гансүх сайд аа, та буруу өнцгөөс нь хараад байна. Би шүүмжлэх талаасаа биш. Яах вэ тэр онгоц, зам. Энэ бол ерөнхий асуудал. Бид нөгөө суурь. 
Л.Гансүх: - Өнгөрсөн жил бүх аймгууд өөр өөрсдийнхөө хөтөлбөрүүдээ боловсруулаад, аялал жуулчлалынхаа. Тэрний дагуу жишээлбэл Ховд гээд тэгэхэд чинь бүх сумдуудаараа явдаг маршрут гаргаад. Тэгээд уриалаад. Аягүй гоё ажил хийсэн. Дотоодын аялал жуулчлал гэдэг юмыг шал өөр түвшинд гаргаж ирж. Өнөөдөр энэ өнгөрсөн хугацаанд дотоодын аялал жуулчлал бол нэг дахин нэмэгдсэн. Энэ жил гаруйн хугацаанд. Үнэхээр Монголчууд дотооддоо аймаар их явж байгаа. Таны бухимдаад байгаа тэр жорлон, тэр үйлчилгээ, тэгээд янз бүрийн тэр юм бол үнэхээр байгаа. Энэ дээр бол бид тодорхой аялал жуулчлалын байгууллагууд дээр төсвийн дэмжлэг, янз бүрийн юм үзүүлэх тал дээрээ ямар чиглэлийн бодлого хийх юм, тэрийг бол сайн бодох хийх ёстой. Одоо бид нарт ганцхан жил үлдэж байна. Ү
Үнэхээр таны хэлж байгаа үнэн. Тийм учраас бид энэ өнгөрсөн хугацаанд хийсэн юмнуудаа ирэх жил рүү угтуулж хийх юм аа л базаж. Ганц жил чинь ганцхан жил шүү дээ. Тийм учраас энийгээ таны хэлж байгаа дорвитой том юмыг нь хэлж мэдэхгүй юм. Ямар ч байсан аялал жуулчлалын үндэсний хууль орж ирнэ. Өргөн баригдаж байгаа. Аялал жуулчлалын үндэсний хөтөлбөр бол Засгийн газар дээр одоо хэлэлцэгдэж байгаа. Тэгээд энэ юмнууд гараад ирэхээр, дээр нь энэ үндэсний компаниудтай уулзаад явахаар та санаа бодлоо шууд нэмж хэлээрэй. 
Мэдээлэл өгөх тухай бол яг үнэн. Үнэхээр бид нар сая энэ Германыхантай хамтраад мэдээллийн төвийг байгуулсан. Ан олзворын үйлдвэр дээр. Та очоод үзээрэй. Арай өөр болсон шүү. Тэр жуулчин хаана очоод, юун дээр очсон юм. Бас мэдээлэл муу болсон л хүн шиг байна. Нисэх дээр байсан юм уу, хаана байсан юм. Ан олзворын үйлдвэр дээр цагаа гаргаад та очоорой. Тэнд мэдээллийн төв бид үлгэр жишээ байгуулсан. Одоо энэ ирэх жилийн 4 сард цэнгэг усны судалгаа, сурталчилгааны төв гээд том төвийг Зайсанд барина. 8 сая долларын хөрөнгө оруулалттай, Японы тусламжаар. Энэ дээр бид үнэхээр энэ мэдээллийн төв гэж ямар байдаг юм бэ гэдгийг бид жишиг хийнэ. Тэгээд энэний жишгээр бид орон нутагт энийг хийнэ. 
За байгаль орчны чиглэлээр бид олон юмыг хийж байгаа. Тухайлбал юу вэ гэхээр бид Засгийн газар, шинэ Засгийн газар байгуулагдаад л ерөөсөө хоёр зарчим тавьсан. Юу вэ гэхээр бохирдуулагч нь төлбөр төлөгч болно. Ашиглагч нь хамгаалагч болно. Ердөө л энэ зарчмаар бид бүх юмыг энэ 1990 оноос хойш 3, 4 жил баталсан 30 хуулийг чинь эхнээс нь системтэй өөрчилж байна. Өшөө бас нэг гол юм нь юу вэ гэхээр бид байгаль хамгаалах сангийн хуулийг шал өөр болгоно. Өөрөөр хэлбэл одоо бол төсвөөс бидний орж ирсэн орлогоос 10.0 хувийг нь байгаль хамгаалах санд өгч байгаа байх. Үгүй. Одоо юу вэ гэхээр энэ байгалийн баялгийг ашиглаж байгаа бүх мөнгийг байгаль хамгаалах санд 100.0 хувь хуримтлуулаад тэр нь өөрөө буцаагаад яг л байгаль орчиндоо, яг тухайлбал одоо ангаас орж ирж байгаа бол буцаагаад андаа, модоо ойгоос орж ирж байгаа бол буцаагаад ойдоо. Ийм маягаар зарцуулах. Тэгээд өшөө юу вэ гэхээр бидний энэ урьд нь ирсэн практик бол байгальд учруулсан хохирлыг тооцох үнэлгээний энэ аргачлал ерөөсөө буруу байсан юм. Бид одоо бол юу вэ гэхээр хохирлын үнэлгээ шал өөр түвшинд гаргаж тавьсан. Одоо бол хуучин ингээд хохирол учрууллаа гэхэд нэг захиргааны хариуцлагын хуулиар 250 мянган төгрөг үсрээд торгуулиад салдаг байсан бол одоо бол бид нар 100 сая бол 100 сая, тэрбум тэрбумаар нь хохирол учруулснаар нь шууд төлнө. Ийм учраас энэ сан бол өөрөө маш сайн сан болно. Ингэж явна. Энийг манай Байнгын хорооныхон дэмжээд ажиллаарай. Товчхондоо энэ. 
Тэгээд жишээлбэл бид нар 3 том чандмань хөтөлбөр хийсэн. Та нар өөрсдөө мэдэж байгаа. Ус хөтөлбөр, уур амьсгалын хөтөлбөр, цөлжилтийн хөтөлбөр. Энэ хүрээнд бид нар том мөнгөнүүдээ тавиад, энэ хүрээнд одоо ингээд энд орж ирж байгаа өмч хөрөнгийн асуудал чинь энэ хөтөлбөрийнхөө хэрэгжилтийг л хийх гэж тусгаж байгаа юмнууд байгаа юм. Шал өөр болж байгаа шүү. Тэгээд би үнэхээр таныг гадна талаас нь хараад бухимдаж байгаа юмнууд бол таны хувьд бол Эрээн нуур үнэхээр үнэн. Эрээн нуур, Завхан голын асуудал, нөгөө цахилгаан станцтай холбоотой. Хөхморьт сумын. Хөхморьт сумын асуудлыг, таныг бид нар манай яамны зөвлөл дээр авчирч байгаад бид шийдвэрээ гаргасан. Одоо эхний төслүүдээ хэрэгжүүлэх мөнгө, судалгааныхаа мөнгийг гаргаад, тэнд тусгай хамгаалалтынх нь захиргааг нь томилоод, тэгээд тэнд одоо бас даргыг нь сая өнгөрсөн долоо хоногт сонгон шалгаруулалт хийгээд тавиад явж байна. 
Завхан голын асуудал бол одоо энэ хэзээ билээ нөгөө усан цахилган станцыг тавих чинь. Өнөөдөр билүү маргааш билүү. Өчигдөр тавьсан уу. Одоо ингээд явахаар Завхан голын асуудал бол урсацынх нь тохируулга хийгдээд боломжийн болно. Одоо ганцхан Эрээн нуурын асуудал байгаа. Тэр тохиргоон дээр үнэхээр хэдүүлээ ярьж байгаад энэ төсвийн тодотгол дээр. 2012 оны төсөв дээр тусгаад явъя. Үндсэн чиглэл дээр заавал Эрээн нуур гээд жижиг гаргаад яах юм. Энийгээ хэдүүлээ 2012 оныхоо төсөв дээр тусгаад хийе. Төсвийн тодотгол дээр бас бидэнд хэрвээ Байгаль хамгаалах сангийн мөнгө ороод ирэх юм бол энэ дээр бас юм. Нөгөө хоёр нь боломжоороо явж байгаа. 
Р.Буд: - Нэлээн том танилцуулга уншлаа. Хийж байгаа ажлууд нэлээн байж байх шиг байна. Холынх нь ч яах вэ тэгээд энэ илтгэлд дурдсанаар юм хийгдэж байгаа. Хамгийн ойрын жишээ гэхэд энэ Сэлбэ голыг би байнга ярьдаг шүү дээ. Энэ толиог нь их болгоод, одоо ингээд урсацыг нь аятайхан зохицуулаад, энэ амьд усыг нийслэл хот дотроо урсгачихад одоо юу саад болоод байгаа юм. Баахан л гадны юм ярих юм. Солонгосчууд анхаарал тавьж байна л гэнэ. Тийм тийм том төсөл. Энд чинь одоо ер нь Монголын Улсын эдийн засаг сайжирч байна. Ганц энэ хот дундуураа урсаж байгаа амьд голыг сэргээхэд хэн ч дэмжинэ шүү дээ. Энэ одоо ямар шатандаа явна вэ? Энийг одоо энэ жил, 2012 онд хэрэгжүүлэх боломж байна уу? Би энийг яагаад асууж байна вэ гэхээр танайх 2011 оныг усны жил болгон зарлаж байгаа юм байна. Бид нар чинь юмыг ч сайхан лоозогнодог болжээ. Хуучин бол одоо социализмын үед лоозогнож байна гэж баахан та нар шүүмжилдэг байсан. Одоо өөрсдөө бүр том том лоозон. Энэнээс бүр ахиулаад ярьдаг болсон байна шүү дээ. Нэг жил тийм жилээ л гэх юм. Үр дүн хаана явах бол. Одоо энэ усны жилийн эхний хагас жил үндсэндээ дуусах гэж байна. Тэгэхээр энэ 2011 оны усны жилийн үр дүн, эхнийх нь ахиц өөрчлөлтүүд ямар юм байна вэ? Сэлбэ голын талаар хийх ажлаа нэг тодорхой хэлээч. 

Хоёрдугаарт нь, усны жил гэж 2011 оныг зарлажээ. Тэгэхээр энэ зарлаж байгаа ажлын чинь эхний үр дүн ямар юм мэдрэгдэж байна вэ. Би бас нэг зүйл хэлчихлээ шүү. Давтаад юугаа хийх вэ. Бид чинь лоозонгүй хуучин та нөхөд маань их шүүмжилдэг байсан. Одоо тэрнээсээ дутахгүй том том лоозон ярьдаг болжээ гэдгийг бас үгийн дашрамд хэлж байна шүү. Энд бас анхаарал хандуулна биз. 
Хоёрдугаарт нь, хотод одоо сүүлийн үед уулнаас мод авчирч их тарьж байна. Ялангуяа энэ гацуурынх. Тарина ч гэждээ одоо ер нь хот авчирч үхүүлж байна. Ийм компанит ажлыг хийгээд 2, 3 жил боллоо. Тэгэхээр энийг зогсоохгүй юм уу? Энэ талаар танай яам одоо ямар бодлого баримталж байна вэ? Эсвэл бүр ийм бодлого гарчихсан юм уу? Ууланд үхүүлж байхаар улсын нийслэлд авчраад үхүүлье ч гэдэг юм уу. Ууланд ургуулж байхаар улсын нийслэлд авчраад одоо яая гэдэг юм уу. Шилжүүлэн суулгах нэг ийм ажил. Их үхэж байна. Цонжин болдогийн тэнд баахан үхсэн. Энэ нийслэлд чинь одоо ерөөсөө харамсмаар зүйл болоод байх юм. Тэгэхээр энэний стандарт, норм норматив гэдэг юм байна уу гэж. 
Хоёрдугаарт нь, энэ ой цэвэрлэх чиглэлээр ер нь ямар ажил хийх вэ? Жишээлбэл бид нар одоо энэ Богд ууланд хаяа байж байгаад гадагш дотогшоо, эсвэл дотоодод явахдаа нисэх онгоцоор явах юм. Маш их, навсайсан их мод байх юм. Гэтэл энэ Багануур луу явж байхад залуу мод огтлоод л, тэр түлшгүй улсууд. Нэг хэсэг нь хулгай хийж байна. Чадуу ч юм байдаг байх. Үнэхээр одоо ядарсан улс ч байна. Гэтэл энэ хажууд нь ерөөсөө хөглөрсөн мод байгаад байдаг. Тэгэхээр энэ ойн цэвэрлэгээг чинь одоо энэ ажилгүй улсууд, эсвэл хөнгөн ялтай улсууд, энэ оюутан, янз бүрийн ажил зохион байгуулаад энийг сайхан цэвэрлээд энэ түлээ түлшгүй улсууддаа нийлүүлж болдоггүй юм уу. Энэ Богд уул бол ерөөсөө тэр аяараа хавтгай юм байгаа шүү дээ, уначихсан. Тэгэхээр ойн цэвэрлэгээний ажлыг яаж хийх ёстой юм. Би бол хамгийн ойрхон юмнаасаа эхлээсэй гэж бодоод байна. 
Гуравдугаарт нь, малчдын түлшний асуудлыг. Ер нь хот орны энэ хүн амын түлшний асуудлыг яах юм бэ. Бид нар нэг өдөр бүгдийг нь байшин барилгад оруулчихаж чадахгүй. Нэг хэсэг л түлнэ. Одоо Улаанбаатар хотыг Утаагүй Улаанбаатар болгоно гээд нэлээн юм ярьж байна. Ажлууд хийгдэж байна. Бас зохих үр дүн гарах байх. Гарах ч ёстой. Гэлээ гэхдээ нэг хэсэг нь түлдэг хэвээрээ л байна. Тэгэхээр энэ түлшийг ер нь ямар аргаар шийдвэрлэе гэж бодож байгаа юм. Энэ чинь зөвхөн нийслэл хотын асуудал биш хөдөөд ч, сумын төв, аймгийн төв түлшний асуудал одоо чухал асуудал болоод ирлээ. Хуучин бол яах вэ мал нь ойрхон оторлодог, бэлчээр ойрхон байх үед бол сумын төвийнхөн хөрзөн, аргалаа зөөгөөд түлчихдэг байсан. Өнөөдөр хөрзөн аргалын чинь үнэ бараг нүүрсний үнэтэй адилхан болчихож байна. Яагаад вэ гэхээр бэлчээр талхлагдсан, мал төв суурин газраас алслагдсан газар бэлчээрлэдэг болчихсон. Тэгэхээр энэ дээр манай яам одоо ямар бодлого баримталж байна вэ гэсэн ийм асуудал. 
Дараа нь ер нь ойн нөөц маань нэмэгдэж байгаа юу? Та нар ухаандаа одоо 2.0 хувиар нэмэгдүүлнэ гээд тоо бол их тавих юм манайхан. Тэгэхээр одоо өнгөрсөн онуудад ойн нөөц хэдэн хувиар нэмэгдсэн бэ? Яг одоо статистик мэдээ байна уу? 
Дараагийн нэг асуудал нь энэ аялал жуулчлалтай холбоотой ганц нэг зүйл асуумаар байна. Та сая бас Японы жуулчдын визийг хөнгөлсөнтэй холбоотой нэмэгдсэн. Энэ их аятайхан үзүүлэлт. Тэгэхээр энэ Зүүн хойд болон Зүүн өмнөд Азийн орнуудаас манайд ирэх сонирхол маш их байх юм. Тайван, Тайланд. Мөн л визний асуудал. Тэгэхээр та харин сая их зөв асуудал хөндлөө. Энэ визний асуудлыг Гадаад харилцааны яамнаас гадна танайх одоо аялал жуулчлалыг хөгжүүлэх гол асуудлыг хариуцаж байгаа яамны хувьд энэ дээр бодлого гаргаж, энэ яамыгаа жаахан шахах ийм чиглэлийн юмыг хэр хийж байна вэ гэсэн. 
Эцэст нь ганцхан зүйл байна. Аялал жуулчлал хөгжүүлэхтэй холбогдуулаад Богд уулаа тойруулаад, тэгээд бусад газруудад аялал жуулчлалын газар их өгч байна. Энд стандарт байхгүй юм уу? Ерөөсөө хаяа хаяагаа дэрлээд ингээд аялал жуулчлалын бааз энд тэндгүй байгуулах юм. Энэ чинь нөгөө өрсөлдөх чадварт нь. Тэгээд хөгжихөд муугаар нөлөөлдөггүй юм уу? Одоо бол ерөөсөө л хаяа хаяагаа дэрлэж байна шүү дээ. Эсвэл тэгээд өрсөлдөөнөөрөө яваг гэж бодож байгаа юм уу? Эсвэл танайд одоо батлагдсан тийм нэг стандарт байна уу гэсэн ийм хэдэн асуулт байна. Баярлалаа. 
Л.Гансүх: - Тэгэхээр Сэлбэ, Туул голын бассейныг иж бүрнээр нь янзлая гээд бид нар ийм гурван арга хэмжээ авах гэж байгаа юм. 
Нэгдүгээрт юу вэ гэхээр Туулын дээд эх дээр усан сан байгуулна. Энэ усан сангаар өөрөөр хэлбэл бороо, цасны ус, энэ усаа тогтоон барьж, усны нөөц бүрдүүлж авах юм. Энэ нь юу вэ гэхээр бид нар 300.0-гаад сая төгрөг гаргаад гидрогеологийн судалгаануудаа хийгээд энэ 9 сар гэхэд ерөнхийдөө дуусчихна. Тэгээд Японд яваад нөгөө төслөө хийнэ. Япон хамтарч хийж байгаа. Япон төслийг нь хийнэ. Тэгээд энэ бол ирэх жилийн 6, 7 сар гэхэд төслийн ажил дуусчих байх гэж үзэж байгаа юм. Тэгээд тендер лүүгээ ороод концессоор энийг хийнэ гэсэн ийм ойлголттойгоор явж байна, нэг хэсэг. 
Тэрнээс доошоогоо ороод ирэхээр яг энэ Улаанбаатарын орчмын Туулын усыг яах вэ гэхээр ерөөсөө ийм одоо жишиг гэж ярих юм бол Сөүл болон Солонгосын хэд хэдэн хотуудад энийг хийсэн компани зураг төслийг нь хийж байгаа. Тэр юу вэ гэхээр хийсэн дүнгээ өгсөн юм. Тэр бол юу вэ гэхээр ингээд голын эргийг нь, урсацыг нь тогтвортой болгоод тэгээд эргийн дагуу ийм амралт юуны зон болгож өгөх юм. Амралт зугаалгын зон. Тэгээд нөгөө дээрээ урсацын тохируулгыг нь хийчихэж байгаа учраас усаа жигдхэн тавихаар. Одооных шиг үер болохоороо тэлж өгөөд, цас хайлахаар. Тэгээд нөгөө тэр нь зогсохоороо бүр эргээсээ ингээд нарийнхан болоод ингээд эргийн экологи эвдрэхгүйгээр жигдхэн яваад ингэж явна. 
За тэгээд Туулын цэвэрлэх байгууламжтай холбогдож байгаа хэсэг дээр цэвэрлэх байгууламжийг бид иж бүрнээр одоо янзална. Концессоор одоо бид нар 20 гаруй сая долларын тооцоог нь хийгээд одоо шууд оруулах гэж байна. Дунд нь байгаа 2, 3 цэвэрлэх байгууламжуудыг цэгцэлнэ. Тэр юу вэ гэхээр Налайхын цэвэрлэх байгууламж, тэгээд Нисэхийн цэвэрлэх байгууламж, дээр нь энэ нөгөө Харгиа гээд байгаа арьс ширний үйлдвэрийн цэвэрлэх байгууламж. Энийг бид Эмээлт рүү гаргана гээд одоо Чехийнхэн концессоор хийнэ гээд. Одоо энэ юм нь нийслэл дээр эцсийн хувилбараар 6 сар гэхэд дуусаад тэгээд шууд концессоо зарлах гэж байгаа  юм. 
Энэтэй холбоотойгоор Сэлбийг яах вэ гэхээр бас ингэнэ. Дээрээс нь бас урсацын тохиргоо хийнэ. Тохиргоо хийж байж энэ Сэлбийнхээ эргийг жигдхэн хамгаалж авахгүй бол бас болохгүй. Тэгээд энийг бол иж бүрэн ийм гурван хэсэгтэйгээр ингэж хийнэ. Нэлээн их мөнгө орно. Тэгэхдээ хийхээс өөр арга байхгүй. Тэгээд энэ бүх тооцоо юмнууд нь хийгдээд явж байгаа. 
Усны жил үр дүн өгч байна уу гэвэл өгч байгаа. Яагаад вэ гэвэл энэ зөвхөн өнөөдөр зарлаж, энэ жил юу билээ, толгойгоо маажиж байгаад усны жил болгоё гээгүй шүү дээ. Бид 2 жил бэлтгэсэн байхгүй. Юу вэ гэхээр шинэ Засгийн газар байгуулагдаад, энэ яам нэгдүгээр зорилго нь ус л гэж бид зарласан юм. Тийм учраас энэ бэлтгэл ажлыг яаж хийсэн бэ гэхээр энэтэй холбоотой Усны хөтөлбөр, Ус үндэсний хөтөлбөр, энэтэй холбоотой чухам ямар зүйлүүд хийж болох вэ гэсэн судалгаа иж бүрэн хийсэн. Усны чиглэлээр ажилладаг, одоо бүх юманд оролцдог 100 гаруй субъект байна. Энийг цэгцлэх асуудал. Яам гээд тэгэхэд чинь одоо гүний ус нь болохоор эрдэс баялгийн талбай дээрхи ус нь дээр, Эрдэс баялгийн яаман дээр. Хотын ус нь болохоор хот дээр. Бэлчээрийн ус нь болохоор Хөдөө аж ахуйн яаман дээр гээд. Бүгдээрээ нэг нэгэндээ ийм янз бүрийн байдлаар бичиг цаас шидэлцсээр байгаад юм нь ингээд уялдаа холбоо бага. Хууль эрх зүйн хүрээнд ч гэсэн давхардчихсан, Цэвэрлэх байгууламж, ариутгах татуургын хууль, нөгөө Усны тухай хууль гээд бүгд өөр өөр. Усны тухай хуулиар нөгөө үнэлгээний асуудал, үнэлэмж гэхэд хамгийн дээд талынх нь үнийг бид нар сая 2009 онд нэмчихсэн. Одоо бол мөнгө тулчихсан. Тийм учраас бид нар энэ хуулиар үнийг нь нэлээн их. Тэгээд экологи эдийн засгийн үнэлгээ гээд бид шинэ шатанд их олон юмнуудыг хийж өгч байгаа юм. 
Тэгээд иж бүрнээр нь хийхгүй бол бол болохгүй ажил учраас бид нар 2 орчим бэлтгээд энэ жил одоо эхний ажлуудаа хийгээд явж байна. Энэ бол хуулиараа, одоо усны хууль орж ирэхэд та нар аяндаа ойлгоно. Юу болгож яаж цэгцлэх гээд байгаа юм бэ гэж. Тийм учраас энэ үр дүн бол нэлээн гараад явж байгаа. 
Тэгээд ер нь намрын чуулган эхлэхэд юм уу, бид нар ер нь энийгээ тайлагнана. Байнгын хороон дээр. Ямар үр дүн хүрэв гэдгээ. 
За хотод уулнаас авчирч мод тарьж байгаа асуудлыг бид 2 жилийн өмнө эсэргүүцдэг байсан. Тэгэхдээ хот өөрөө нөгөө юуны албатай байхгүй юу. Хот юу вэ гэхээр Солонгосын стандартыг бариад тэгээд хотын ерөнхий диндрологич гэдэг хүн шийдвэр гаргаад. Тэгээд энэ юмыг ингээд барилаа. Тэгээд бид нар бүх модыг нь бүртгээд хэд нь үхэж байна, хэд нь амьд байна вэ гэдгийг тогтоогоод тэгээд одоо бид нар энийг хорих асуудлыг нь хотод өгөөд шийдвэрийг нь гаргаад. Тэгээд 100 хувь хорьж бас болохгүй юм билээ. Яагаад гэхээр яг стандартын дагуу хийж байгаа ганц нэг компанийнх нь ургаад байгаа юм. Хажуугаар нь нөгөө дагаад далдганадаг улсуудынх нь үхээд байгаа байхгүй юу. Тийм учраас бид нар энийг бас учрыг нь олоод явах учраас тэр стандартыг нь батлуулаад, юмыг нь гаргаад ингээд явна. Тийм учраас энэ хязгаартай байгаа. Бид нар нэлээн хатуу хяналт тавьж эхэлж байгаа юм энэ дээр. 
Ой цэвэрлэх гэдэг бол өөрөө хоёр янзын ойлголт. Биологийн асуудлаараа бол ойн энэ унаж байгаа юу чинь эргээд өөрөө ойд байгаа тэр биологийн амьд, одоо бидний нүдэнд харагддаг, харагддаггүй түмэн амьтны ихэнхи нь тэр унасан модон дотор чинь амьдардаг юм. Тэгж байж тэр ойн аргаар янз бүрийн бүх юмыг цэвэрлэж янзалж өгдөг байхгүй юу. Тэгээд тэр нөгөө тэр хөрснийхөө тэжээл, тэгээд нөгөө биологийн зохицол энэ юмандаа хэрэгтэй. Тийм учраас бүх юмыг цэвэрлэж бас болохгүй. Тэгэхээр ямар ойгоо хаана яаж цэвэрлэх вэ. Салхинд унасан ой юм уу, жамаар өмхийрсэн, өгөршөөд уначихсан ой юм уу. Яг нөгөө бие биеэндээ ингээд ургахдаа саад болоод байгаа залуу олон мод уу гэх мэтчилэн ингээд нарийн судалгаатай хийх ёстой. 
Хоёрдугаарт, энийг цэвэрлэнэ гэдэг бол өөрөө маш их хүн хүч, тодорхой зарцуулалтын, нөгөө ажиллах хүчний зарцуулалтын зардлыг тооцох ёстой. Тэгээд бид нар бол одоо энэ ойн газарт үүрэг өгчихөөд энийгээ нарийн тооцоо хийж байгаа. Мод бэлгэлийн өнөөгийн ажлыг бол өөрчилье. Юу вэ гэхээр одоо бол ингээд олон ийм компаниуд мод бэлтгэдэг эрхтэй компаниуд, тэгээд орон нутагтай гэрээ хийгээд бэлтгэдэг байхгүй юу. Энийг ерөөсөө хуучин байсан. Манайх жижиг улс учраас 6, 7 газар нэг салбартай, нэг том үндэсний мод бэлтгэлийн компани. Тэрийг нь аваад борлуулдаг биржийн нэг сүлжээтэй компани хоёрт шилжүүлээд энэ нь улсын хөрөнгө буюу төрийн өмчит байх юм уу, хувийн өмчид байх юм уу, эцсийн хувилбар нь шийдээд тэр нь Их Хурал дээр шийдүүлнэ бид нар. Тэгээд энэ нэгдсэн сүлжээгээр энэ мод бэлтгэлийг тарьдаг тэр бүх юмтай нь иж бүрэн шийдэхээр төсөл боловсруулаад явж байгаа. Энэ хүрээнд нэг талдаа гараад явчихна. 
Түлшний асуудал бол бас яг энэ хүрээндээ шийдэгдэнэ. Бид нар одоо. Ойн нөөц бол ерөнхийдөө энэ нөгөө гал түймэр, хортон, тэгээд хууль бус мод бэлтгэл гэсэн энэ гурван юмаар л устдаг юм. Тэгэхээр хортонгийн асуудал бол үндсэндээ бид нар энэ сүүлийн 2 жил маш эрчимтэй тэмцэж байгаа. Ер нь бол маш үр дүнтэй явж байгаа. Гал түймрийг бол харьцангуй урд онуудаасаа жил болгон багасгаж байгаа. Бид нар ийм уралдаан зарлаад, орон нутгийн удирдлагуудад нэлээн хатуу тийм урамшуулал, шийтгэлийн механизмыг нэлээн тод болгож өгсөн учраас өнгөрсөн жил гэхэд. Тэр хувийг нь Ц.Банзрагч хэлнэ биз. Тэдэн хувиар хорогдсон. Түймэр, ойн түймэр юм аа. 
Тэгээд энэ бол, үнэхээр бид нар бол. Тарьж байгаа маань бол юу вэ гэхээр ямар ч байсан бэлтгэж байгаа, огтолж байгаа хэмжээнд өгсөн нөөцийн хэмжээнд хангалттай тарьж байгаа. Тэгэхдээ хөөрхий амьтад чинь олон жил ургана шүү дээ. Тийм учраас тэрийгээ тоогоор нь тоолох юм уу, объемоор нь тоолох юм уу. Тэр нь хэлж мэдэхгүй байна. 
Визний асуудлыг бол үнэхээр бид нар хөнгөлөлттэй үйлчилсэн горимоор ажиллах чиглэл дээр Гадаад харилцааны яамтай хамтран явж байгаа. Тэгэхдээ олон улсын харилцаандаа бол их олон хүндрэлүүд байдаг юм билээ. Хятадад бид одоо визний хөнгөлсөн горим ярихаар манай улаан паспортыг яах юм бэ гэдэг асуудал буцаад ярьдаг юм билээ. Тийм учраас асуудал нэлээн хүндрэлтэй байдаг юм билээ. 
Богд уулаа тойруулаад олон газар өгсний хувьд бол, за үнэхээр хууль журам, тогтоол юм нь ямар байсан юм миний өмнөх үеүдэд нэлээн их өгөгдсөн. Миний үед бол нэг хэдэн тусгай зориулалттай ганц хоёр газар өгсөн байгаа. Би бол нэмж нэг их юм өгөөгүй. Хурааж авч болдоггүй юм билээ. Хуулийн хугацаанд үйл ажиллагаагаа явуулаагүй бол, нөгөө жил нь болоогүй бол би хурааж авч болдоггүй. Тэр дээр хууль бус орон сууц барих асуудлыг мэргэжлийн хяналт тавих ёстой юм билээ. Тийм учраас энд орон сууцны байшин босож байгаа бол Мэргэжлийн хяналтын буруу гэдгийг л би байнга хэлээд байгаа юм. 
П.Алтангэрэл: - Э.Бат-Үүл гишүүн, за Р.Буд гишүүн тодруулчихдаа. 

Р.Буд: - Тэгээд одоо ерөөсөө дандаа л ирээдүй цаг дээр ярьчих юм даа. Тийм мастер төлөвлөгөө хийж байгаа. Бид нар чинь одоо таны энийг 3 жил сонслоо, яг үнэнийг хэлэхэд тийм ээ. Тэр яам газруудад гурван газар нь усны бодлого явж байгаа. Хөдөө аж ахуйн яам, танай яам, нэг нь хаана ч гэлээ, ойн газар ч гэлүү. Ийм гурван газар яваад байгааг бас 3 жил ярилаа. Тэгэхээр энийгээ зохицуулах юмыг одоо шуурхайхан боловсруулаад ороод ирж болдоггүй юм уу, нэгдүгээрт. 
Хоёрдугаарт нь, одоо энэ стандарт энэ тэрийг шуурхай шуурхай батлаад явж болохгүй юу. Тэр хотын мод бол үнэхээр хайран болж байна шүү дээ та минь. Одоо энэ стандартыг хаана батлах ёстой юм. Заримдаа та хэд маань одоо тэр хот хариуцна л гэх юм. Манайх хариуцна гэх юм. Тэгэхээр ингээд, одоо ер нь нэн тэргүүнд жишээлбэл ойрын үед Байнгын хороонд ямар асуудлууд шийдвэрлүүлэхээр та оруулж ирэх гэж байна вэ? Ирээдүй цаг дээр бид нар хангалттай ярилаа. Тэгээд салгаж аваад, ялангуяа та бол тэр юу ярилаа л даа. Туулын эхэнд их сайхан юм байгуулаад Японы юугаар. Тэрний чинь өмнө. Та бол их сонин юм яриад байна шүү дээ. Сэлбэ голын ухаандаа эргийг нь яриад байх юм. Би бол усных нь урсацыг зохицуулах тухай юм яриад байна шүү дээ. Хуучин барьчихсан толионууд байсан шүү дээ. Одоо тэд нар нь бүгд ингээд бүр навсайсан юм болчихоод байна. Энийг нэг янзлаад толио үүсгээд өгөөчээ, одоо байгаа усанд нь гэдэг юм яриад байгаа. Тэгэхээр заримыг нь ингээд зохицуулаад явчих боломж байна шүү дээ. Энийг яагаад хийхгүй байгаа юм бэ? Хотын өнгө үзэмжинд ч их муухай юм. Энэ урсац нь ч болохоо байлаа. Тэгэхээр ийм нэг гар дээр байгаа юмыг хийж болохгүй заавал тэр олон улсын төслийг хараад байх ёстой юм уу, ямар учиртай юм бэ энэ. 
Л.Гансүх: - Тэгэхээр ийм байна. Тэр Сэлбийг чинь, тэр одоо нөгөө цементээр барьсан юм чинь ямар үр ашиггүй байсан гэдгийг нь та өөрөө харсан шүү дээ. Энэний чинь урсацын эхээс авахуулаад судалгаатай, тооцоотой хийх ёстой. Энд тавьдаг мөнгө манай төсөв дээр, манай дээр ерөөсөө хийж өгдөггүй юм. Энэ чинь хотын төсөв дээр очоод явдаг юм, мөнгөнийхөө хувьд бол. Манайд өгдөггүй байхгүй юу. Манай усны газар дээр тавьж байгаа хөрөнгийг чинь дандаа энэ судалгаа, гүний усны судалгаа, газрын гадаргын усны судалгааны юм нь дээр чинь жаахан юм тавих гээд Сангийн яаман дээр үнэхээр хасагдаад хасуулаад л явдаг байхгүй юу. Наад Сэлбийн чинь их мөнгө манайд байхгүй. Энийг чинь энэ судалгаатай төсөл хийж байж, концессоор нь хийлгэдэг юм уу, эсвэл нийслэлийнх нь мөнгө дээр тавиулах уу, тэрүүгээр нь хийнэ. Өөр арга бол байхгүй. 
Бодлогыг нь наана чинь гаргаад өглөө. Одоо ингээд явж байна гээд хэлж байна шүү дээ. Бодлогыг ингэж хийхгүй өөр яаж хийх юм. Наад судалгаатай юмтай явж байж л хийнэ шүү дээ. Одоо зүгээр л шууд морин дэл дээр сэлэм гаргаад цавчаад, энэний толгойг цавч гэдэг шиг цавчдаг цаг чинь өөр шүү. Өнгөрсөн шүү дээ. Судалгаа юмаа сайн хийж байж хийхгүй бол болохгүй шүү дээ. Тэгээд одоо наад юм чинь. Харин тэгээд наадах чинь нийслэл дээр. Наадахыг чинь бид нар шийддэггүй юм. Нийслэл дээр гацаж явсан юмыг нь бид нар хүчиндээд явуулж байгаа юм. 
Хоёрдугаарт юу вэ гэхээр, та тэр гурав дөрвөн яамны юмыг ингээд оруулаад ирэхгүй яасан юм бэ, одоо гээд. Ус хөтөлбөрөөр бид нар дөнгөж сая энэ өнгөрсөн онд, одоо энэ 12 сард баталсан. Тэгээд энэний дагуу бид нар энэ жил усны жилээ зарлалаа. Энэний дагуу усныхаа хуулийг оруулж ирж байна. Энэ хууль дээрээ наад юм аа оруулж ирж байгаа юм. Энэ бүх юм чинь өөрөө ингээд процессын хувьд хугацаа шаардаад явж байна шүү дээ. Өчнөөн жил яваагүй байсан юм ямар ч байсан тэгээд явж байна. 
П.Алтангэрэл: - Э.Бат-Үүл гишүүн.

Э.Бат-Үүл: - Энэ Их Хурал Засгийн газар хоорондоо ингээд ярихаар нэг ийм аягүй нэг нь довтлогч, нэг нь хамгаалагч шиг ингэж яриад их үр дүн муутай. Л.Гансүх сайдын ярьж байгаа ийм байж таарахгүй л дээ. Тэгээд Их Хурлын хариуцлагагүй л байх даа. Үүргийг хугацаатай өгөх ёстой шүү дээ. Өдийд ийм болсон байх ёстой гэж шаардах ёстой л доо. 
Тэгээд ийм л яриа болж хувирдаг юм. Яг ажил хэрэг талаасаа бол ер нь олигтой юм болохоо байсан. Тэгээд тэгэхдээ би хэд хэдэн юм асуух гэсэн юм. Яг энэ ажил хэрэг талаас нь жаахан тунгаагаач гэж. Нэгдүгээрт нь, энэ Монгол дахь гадаадын иргэдийн аюулгүй байдал тун муудаж байгаа сураг байна. Гадаадын иргэдийн. Энэ жуулчны тоо буурч байгаа явдал энэнээс шалтгаалж байж болзошгүй гэж хардаад байна. Мэдээж шүү дээ, герман хүн алаад хаячихсан байна гэнэ. Тийм ээ. Жишээ нь тэндээс ирсэн хүнийг тэгээд хаячихсан байна гээд ингэхэд бол энэ чинь тэгээд л дуусаа шүү дээ, ер нь бол. Яагаад гэвэл Л.Гансүх сайд аа, манайх чинь яг үнэндээ бид нар л худлаа хөөрч хошгирч том том юм яриад байгаа болохоос биш яг аялал жуулчлалын цаад байгалийн өгөгдөхүүн бааз их муутай шүү дээ. Суурь муутай шүү дээ. Манайд үзээд байх түүхийн үзмэр юу байгаа юм бэ? Манайд жишээ нь Африкт очоод үзчих ан амьтан гоё цэцэрлэг хаана байгаа юм бэ? Тусгай хамгаалалттай газар. Манайд жишээ нь одоо ингээд гоё нэг тийм сайхан юу яачих далай хаана байгаа юм бэ. Бид бодитойгоор ойлгох хэрэгтэй. Тийм учраас бид нар өгөгдөхүүн муутай учраас их чардайдаг энэ дээр. Яг үнэндээ бол энэ чинь манайх хэмжээний улсын хувьд жишээд үзэхэд их бага жуулчин авдаг шүү дээ бид нар чинь. Олон улсын жишгээр бол их бага жуулчин авдаг гэж ярьдаг шүү дээ. Тэгтэл одоо дээрээс нь ямар аюул гарч ирж байна вэ гэхээр аюулгүй байдал нь баталгаагүй болж байна гэж байна. Энэ аягүй ноцтой. Жишээ нь би одоо Хятадын эдийн засаг их тааруу байх үед 15 жилийн өмнө байсан байх. Одоогийнх шиг ийм хүчтэй биш байх үедээ Японы 2 жуулчин Хятадад очоод алагдахад ерөөсөө аймшигтай арга хэмжээ авсан шүү дээ, Хятадууд бол. Яагаад гэвэл нөгөө жуулчин байхгүй болно гээд ухаан алдчихсан ерөөсөө. 
Тэгэхээр би бол одоо энэ гадаадын иргэд чинь бие биенээ бараадаад мэдээлэл сонсоно шүү дээ. Одоо бол зовлонгүй шүү дээ. Интернэтээр л авчихна шүү дээ. Тэгэхээр энэ аялал жуулчлалын бодлого бол аялал жуулчлалын аюулгүй байдал, жуулчнаар ирж байгаа иргэдийн аюулгүй байдал гэдэг хоёр салдаггүй байх тийм ээ. Одоо Сингапурыг ингэж л ойлгосон. Сингапур бол манайх шиг бас л тийм их түүхийн уламжлал их олон юм муутай юм билээ л дээ. Тэгэхдээ Сингапур бол үнэхээр гайхалтай нэг л юмаар татдаг. Аюулгүй байдал. Сингапурт очсон хэн ч ямар аюул байхгүй. Сингапурт бол чи одоо ер нь яаж ч явсан болно. Хэдэн жилийн өмнө манайх тиймэрхүү байсан л даа. Монголд ирээд ингээд чөлөөтэй дугуйгаар аялаад, явган аялаад. Ямар ч аюул байхгүй. Тэгээд тэрийгээ очиж ярьцгаадаг. Германд тэгдэг байсан юм гэнэ лээ. Би ярихын нь мэдсэн биш. Монгол бол гайхалтай. Зүгээр ингээд чи бол зүгээр чөлөөтэй яваад, дуртай яваад ямар ч аюул байхгүй. Их найрсаг хүмүүс нь. Зочломтгой. Энэ бол нэн ялангуяа нөгөө глобальчлагдсан үед хамгийн их хүчтэй, эрчимтэй хөгжиж байгаа аялал жуулчлал чинь нөгөө алхах, гүйх биз дээ. Тийм ээ. Явган дугуйгаар. Тэр талаар харин Монгол бол онцгой шүү дээ. Энэ аюулгүй байдлын асуудлыг аялал жуулчлалын бодлоготой уялдуулах талаар цагдаатай сайн хэр ажиллаж байгаа вэ? Нэгдүгээрт нь.
Хоёрдугаарт нь, энэ байгаль хамгаалах, нэн ялангуяа Улаанбаатар хотыг хоггүй болгох асуудал дээр нэлээн хялбар арга байгаад байх шиг байна сайд аа. Ер нь энэ Улаанбаатарын сургуулиудад энэ Туул голын эргийг ч юм уу, энэ байгаль орчны янз бүрийн тусгай хамгаалалттай газруудыг ч юм уу ингээд сайхан хуваарилж, зурваслаж өгөөд тийм ээ. Тэгээд тэрнийхээ хогийг нь цэвэрлээд ингээд байдаг бол. Жишээ нь энэ сургуулиудыг хооронд нь уралдуулж шалгаруулж байгаад тэргүүн байранд орсныг нь 100 сая төгрөгөөр шагная л даа. Сургуулиуд бол үзэж тарна 100 саяын төлөө бол. Хоёрдугаар байранд орсонд нь 70.0 сая төгрөг өгье. Бидний хийж чадахгүй байгаа энэ хогийг чинь цэвэрлээд авчихна. Хамгийн гол нь би энийг юугаар үр дүнтэй байна вэ гэхээр хүүхдүүд багаасаа Улаанбаатар бол хогийн сав биш ээ л гээд ойлгочих ёстой байхгүй юу. Эх орон маань хогийн сав биш ээ л гээд ойлгочих ёстой шүү дээ. Хүүхдүүд маань. Мэдээж багш нар амруулахгүй явуулахгүй л байх. Алив чи яв тэр хогоо түү. Нөгөө манай сургуулийн хариуцсан Туулын эрэг чинь баларлаа хөөе гээд. Тэгээд сайхан нөгөө долоо хоногоор ингээд дүгнэж дүгнэж байгаад л жилд нь 100 сая төгрөг. Яадаг юм байгалиа хамгаалж байна, цэвэр орчноо хамгаалж байна. Хэдүүлээ тийм урамшууллыг ашигладаг систем рүү орвол болох уу үгүй юу. 
Гуравдугаарт нь, энийг яагаад би хэлээд байгаа юм бэ гэхээр байна шүү дээ, одоо Монголд эмгэнэлтэй жаахан сэтгэл зүрх сэвтүүлсэн үзэгдэл байдаг юм, хараад байхаар. Бид л одоо очоод хогоо хаяад байх юм. Ойгоо шатаагаад байх юм. Байгалиа сүйтгээд байгаа юм уу, яг үнэндээ бол. Гадныхан ирчихсэн, өө маниудын хогийг цэвэрлээд л одоо ингээд л. Гадныхан ирчихсэн мод суулгаад л. Одоо энэ чинь бид яачихсан байдалтай байгаа юм бэ энэ чинь. Ичиж үхмээр юм. Бид өвчтэй юм уу. Одоо яачихсан юм. Амьтан юм уу эсвэл бид нар чинь. Эсвэл амьтныхаа байдлаас дөнгөж салаад байгаа юм уу? Тэгээд соёлжсон улсууд нь ирээд ингээд хөөрхий амьдтыг хүмүүжүүлээд халамжлаад байгаа юм уу. Бидний өмсөж хэрэглэж байгаа юмыг харахаар алаад өгөх юм. Эх орондоо их хайртай энэ тэр гэж ярих дуртайг нь яана гээч. Тэр байгалиа сүйтгэж байна гэж яаваа ёстой. Тэр хогоо хаяж байна гэж бүр алаад өгч байна шүү дээ одоо бол. Би бол нээрээ гол харласан. Тэр Христийн шашинтнууд байлгүй дээ. Тэр Яармагаар ингээд эгнэчихсэн хогийг нь түүгээд явж байх юм одоо. Яагаад Байгаль орчны яам энэ хүмүүсийнхээ энэ толгойд хандсан үйл ажиллагаа хийхгүй байна вэ? Наадахаа энийг хийж өгөө ч дээ, энэ чинь. Реклам явуул л даа. Эх орон чинь хогийн сав биш гээд рекламдаад бай л даа. Улаанбаатар бол хогийн сав биш. Туул гол бол хогийн сав биш гээд бай л даа. Энийгээ явуулж өгөө ч дээ энэ чинь. Тэгэхгүй бол нэрээ бид нар чинь одоо амьтны аймгаас дөнгөж сая салж иргэншээгүй бүдүүлэг варварууд шиг харагдаад байна шүү дээ энэ чинь. Гунигтай байна шүү дээ. Өдий зуунд ирчихсэн. Тэгээд орчин үеийн юм хэрэглэчихсэн, компьютер барьчихсан явж байж тийм амьтан шиг байдалтайгаа харуулаад байх нь. 
Би нээрээ Хөвсгөл очсон чинь одоо Хөвсгөлийг хамгаална гээд л баахан Европууд ирчихсэн байх юм. Тэгээд энд тэнд нь юм хийгээд явах юм. Тэгээд одоо тэгсэн чинь нөгөө талд нь ёстой сүйтгээд явж байх юм. Ийм нэг бүдүүлэг байдал. Энэ одоо зэрлэг балмад байдлыг болиулах талаар энэ суртлын ажлаа сайн өгч болохгүй юм уу. 
Тавдугаар асуулт нь, энэ тусгай хамгаалалтын газар луу, хил хязгаар луу нь орохоор байна шүү дээ. Уг нь Хөвсгөл тэгж байсан, больсон уу Ц.Сэдванчиг гишүүн ээ. Тусгай уут өгөөд явуулдаг байхгүй юу. Манайх болдоггүй юм уу. Одоо Сэлбийн эх рүү явдаг юм. Тусгай хамгаалалттай газар байдаг юм. Заавал уут. Одоо ер нь зугаалж байгаа улсуудыг замын цагдаа үзээд хогийн уут байна уу гээд шалгадаг л байх ёстой шүү дээ. Стандарт байхгүй юу. Та нар аялалаар явж байна, та нар хогийн уут аваад явж байгаа юу гээд л шалга л даа. Ийм юм руу шилжмээр байна шүү дээ. 
Жишээ нь, би одоо Сэлбийн тусгай хамгаалалтай газар очихоор зэрэг тийм юм ерөөсөө байхгүй юм. Тэгээд хүмүүс нь нөгөө уут нь ч байхгүй. Тэгээд бид нар ер нь хүмүүсийн толгой руу сигнал өгөхгүй байна шүү дээ. Наадах чинь чиний нутаг, чиний гэр орон наадах чинь. Хогийн сав шиг битгий байлгаад бай гэдэг юм уу давшмаар байна шүү дээ бид нар. Ер нь хог, байгаль орчноо хамгаалах хоёроо хайрлаад сурчих юм бол энэ нийгэм соёлжсон гэсэн үг шүү дээ. Иргэншсэн үг шүү дээ. Тийм биз дээ. Тэгээд энэ чинь аягүй чухал ажил болчихоод байна. Ийм зүйлүүдийг Л.Гансүх сайд аа хийж болохгүй байгаа юм уу. 
Тэр хамгийн сүүлд нь тэр өөрийн чинь ярьж байгаа тэр нэг. Ер нь юу юм билээ. Энэ хог цэвэрлэх ажил үнэхээр мэргэжлийн нарийн ч ажил юм билээ. Бас хүч хөрөнгө шаарддаг. Тэрийг хувийнхан бол дийлдэггүй юм байна. Тэгээд улсын компани байгуулсан нь дээр юм биш үү. Тэр хог цэвэрлэе. Модоо бэлтгэе. Яагаад гэвэл тэр хувийн компани бол яагаад ч бардаггүй юм билээ. Угаасаа тэр чинь. Тэгэхээр өөрөөр хэлбэл ерөөсөө төрийн оролцоо гэж тэр шүү дээ. Хувийнхан чадахгүй зүйл рүү төр оролцдог. Нийтийн эрх ашгийн төлөө. Тэгээд модыг бэлтгээд аваад ирье л дээ. Тэгээд биржээрээ л авна биз. Тэр бол их зөв санаа. Энийгээ жаахан тууштай явуулаач. Яриад л байх юм. 
Л.Гансүх: - Энэ гадаадын иргэдийн аюулгүй байдал бол үнэхээр чухал. Бид нар бол одоо Цагдаагийн ерөнхий газартай яагаад зуны ийм гадаад хэлтэй 3 хүн, дуудлагатай. Гадаадын хүн ирвэл шууд дуудлагатай яадаг. Тэгээд дээр нь энийг хариуцсан 2 байцаагчийн, ийм. Ямар ч байсан багаахан хэмжээний цалин өгөөд бид нар нэг ийм юм уржнан жилээс авахуулаад хийж байгаа юм. Тэгээд зуны үед. Яагаад гэхээр нөгөө жуулчид чинь 4, 5 хоногийн хугацаатай ирдэг. Тэрийг нь мэдээд дагнадаг улсууд харчихсан. Яагаад гэхээр цагдаа дээр очоод бүртгүүлээд ингээд явж байх завгүй юм чинь энэ муу жуулчин яав л гээд л шууд аппаратыг булаагаад л зугтаачихдаг. Цүнхийг нь шүүрч аваад л зугтаачихдаг. Ийм юмнууд гарч байгаа. Тийм учраас бид нар аялал жуулчлалын компаниуд нэгдүгээр маш сайн хэлж байгаа юм нөгөө хүмүүстээ.
Хоёрдугаарт, бид ийм юм гарч байгаа гэдгийг нь бас иргэдэд сурталчлах талынх нь юмыг цагдаагийнхан бас сайн хийгээчээ. Бид нар ч гэсэн яг энэ чиглэлээр ганц нэг сурталчилгаа юмнууд гаргаж үзсэн л дээ. Тэгээд сурталчилгаа гэдэг бол өөрөө маш их мөнгө. Манай нөгөө сурталчилгааны зардал их юманд явна гэхээр бас жаахан хүндрэлтэй л байдаг юм. Тэгээд эд нар дээр тодорхой анхаараад явна гэсэн байр суурь бол хэвээрээ байгаа. Энэ жил ч гэсэн бас тэгээд л явна. Өөр арга бол байхгүй. 
Э.Бат-Үүл: - Наадахаа ерөөсөө боловсролын юманд оруул л даа. Ер нь бол жишээ нь Тайланд орчихсон байдаг юм билээ шүү дээ. Энэ бол эдийн засгийн хувьд ач холбогдолтой гэдгийг сайн оруулмаар байна шүү дээ. Одоо жишээ нь Хятадын чинээлэг иргэдүүд жуулчилж байна. Одоо бид аягүй бол Хятадуудыг оруулаад ирэхээр бүр сүйд болох байх даа, одоо зодоод алаад хядаад ингээд бүр. Уг нь бол сайн жуулчид л болоод байгаа шүү дээ. Одоо дэлхий даяар Хятадад зориулаад юмаа өөрчлөөд байгаа биз дээ. 
Л.Гансүх: - Одоо жишээлбэл Япон, Солонгосын гол жуулчин бол Хятадууд болж байгаа байхгүй юу. Яагаад вэ гэхээр тэд нар шопинг хийдэг. Тэгээд бүх буудлууд дээрээ Хятадын тийм гайдуудтай болчихсон. Тэгээд шал өөр болчихсон байхгүй юу. 
Манайх бол масс жуулчин авдаг газар биш ээ. Таны хэлж байгаа үнэхээр үнэн. Бид нар бол масс жуулчин байхгүй. Далай байхгүй. Нөгөө бөөнөөр авчраад ингэж зугаацуулдаг юу байдаг юм нөгөө залуучуудын тоглоомны төв, янз бүрийн тийм юм байхгүй. Тийм учраас бид нар гурван юмаар л татаж байгаа юм. Нэгдүгээрт юу вэ гэхээр манайх өөрөө. Масс жуулчин гэдэг бол зөвхөн тийм зугаа цэнгэл хөөж, казино, далайн эрэг дээр очиж долоо хоног тайван хэвтэх. Манайд ирдэг жуулчид чинь бол нөгөө хөдөлмөрчин жуулчид байхгүй юу. Байгалийн гоо сайхныг үзэж ингэж алхаж явах дуртай. Нүүдэлчдийн иргэншлийг үздэг. Тэгээд Чингисийн гэж ярьдаг шиг түүхийн онгон, түүхийн дурсгал үздэг ийм жуулчдын групп л манайд ирдэг байхгүй юу. Тэд нар чинь хөдөлмөрчин жуулчид. Толгойдоо юм аа хийж, юмыг харж, бусад юмтайгаа танин мэдэхүйн юм аа хийдэг. Тэрнээс зүгээр л далайн эрэг хэвтэх жуулчин бол дэлхийн ихэнхи жуулчин тийм л байна шүү дээ. 
Тийм учраас яг энд хандсан ийм бодлогоор манай жуулчны компаниуд. Дээр нь өндөр өртөгтэй байгаа. Энэ хогийн урамшууллын асуудал бол бид нар яг энэ жишээг бол одоо энэ нөгөө гал түймэр түймэртэй тэмцэхэд ашиглаж байгаа юм л даа. Бүх сумын Засаг дарга, аймгийн Засаг дарга, тэгээд эд нарыг урамшуулах ийм систем гаргачихсан. Тэгээд энэний дагуу явахаар юм харьцангуй арай өөр болж байгаа юм. Хогийн урамшуулал бол маш их мөнгө зарсан ажил болно. Тэгээд энэ бол нийгэм рүү хандахдаа нэгдүгээрт яг үнэхээр сэтгэхүйтэй. Хоёрдугаарт, компанийн нийгмийн хариуцлага гэдэг ойлголт аягүй сайн. Одоо компаниудын нэг имиж болгох гээд үзэж байгаа. Тэгэхээр энэ нийгмийн хариуцлага руу нэлээн хандаж явах хэрэгтэй болж байх шиг байгаа юм. Тэр тусгай хамгаалалттай газар нутаг руу ороход манай бүх тусгай хамгаалалттай газар нутаг бол хогоо хаяж болохгүй энэ тэр гэж хэлдэг. Ганцхан. Энэ өөрөө нөгөө уут өгнө гэдэг бол өөрөө мөнгөний асуудал учраас энэ Хөвсгөл дээр бол нэг гадаадын төсөл хэрэгжүүлээд явдаг учраас тэдний уут өгдөг юм. Манай бусад газруудад бол уутны мөнгө төсөв гэдэг бол наадах чинь бүр замаа алдаад өчнөөн юм болоод явчихна. Бид нар хэрвээ одоо нөгөө байгаль хамгаалах сангийн хууль гэж оруулж байгаа нөгөө мөнгөнүүдээ төвлөрүүлээд буцаагаад энэ гэдэг. Энийг манайхан батлаад явчих юм бол энүүгээр бол бид нар маш олон юм...
Э.Бат-Үүл: - Ер нь дэлгүүрт худалдаж байгаа гялгар уут дээр биччих л дээ. Эх орон чинь хогийн биш гээд. Тийм гоё гялгар уутаар үйлчлүүл. 
Л.Гансүх: - Тэгээд уут шалгаад уут чинь байна уу энэ тэр гэвэл шууд зодчихоод яваад өгч магадгүй. Яагаад гэвэл бид нар хуулиар уут яах албагүй гээд ингээд. Манайхан чинь хуулийг биелүүлэхэд дургүй хэрнээ хуулиар хамгаалагдсан юмандаа бол гайхамшигтай шүү дээ. Ашиглана шүү дээ тэрийг чинь. 
Ж.Энхбаяр: - Л.Гансүх сайд аа. Бид бол танд туслах гээд л хичээгээд байгаа юм. Та эсэргүүцээд ч юм уу. 
Л.Гансүх: - Би эсэргүүцээгүй. Би буруу ойлголтыг засахын төлөө л.
Ж.Энхбаяр: - Хүн дуусаагүй байхад ерөөсөө нэг үг хэлээгүй байхад л эсрэгээр. Та хандлагаа л жаахан өөрчилчих л дөө. Та бид хоёр ойлголцох нь арай л өөр болчихно. Тэгэхээр Л.Гансүх гэж хувь хүн биш бүгдээрээ. 
Энэ Байнгын хорооны ажлын хэсгээс асуух гээд байна. Энэ саналууд байна шүү дээ, хийгдэх ажлууд Үндсэн чиглэл дээр байгаа. Энэ дээр одоо би саналын нэг өөрчлөлт хийгээд санал хураалгаж болох уу? Тэрийг нэг асуух гэсэн юм. Тэгээд би Байнгын хороодын гишүүддээ бүгдээрээ арга барилаа, ажиллагааны аргаа өөрчлөөд юм орж ирсэн хойно биш. Бид чинь түрүүлээд ерөнхийдөө өөрсдөө. Засгийн газаргүйгээр нэг ярих ёстой юм байна, Байнгын хороогоор буюу манай энэ Байнгын хороо байгаль орчин, аялал жуулчлалын салбарт ер нь юу хийх ёстой юм бэ, ийм юм хийх ёстой юм байна гээд бодлогоо бид түрүүлж гаргаад дараа нь Засгийн газар дээр гүйцэтгэх үүрэг өгдөг процессоо өөрчилчихөөр юм байна. Тэгвэл энэ үр дүнтэй. Тэгээд хугацаагаар шахдаг. Хөөе юу хийв, яав ийм гээд шахдаг. Тэгэхгүй бол засаг нэг ийм санаагаа бодоод орж ирэх ёстой гэж орж ирдэг. Орж ирсэн дээр нь нэг яриад өнгөрдөг. Гэтэл бидний сонирхол зорилго маань нөгөө сонгосон тойрог бүс нутгийн проблемоо бид нар чинь одоо жишээлбэл манай гэхэд хэд хэдэн том асуудал шийдэхгүй олон жил болчихлоо шүү дээ. Гэтэл яагаад гэвэл Засгийн энэ бодлого орон нутагтаа очихгүй. Бидний бодлого засагтайгаа тэр хэрэгжүүлэх асуудал нь ингээд зөрүү гараад байгаа дээр анзаарагдаад байна л даа. 
Тэгэхээр одоо үлдсэн ганцхан жил яг ийм чиглэлээр ийм юм хийх ёстой гэдэг даалгаварыг бид өгөх ёстой юм байна. Засгийн санаа биш, бид санаагаа өгөөд Засаг тэр дээр гүйцэтгэх хувилбараа гаргавал илүү үр дүнтэй байх юм уу гэж. 
Тэгээд би энэ дээр түрүүн Хөгжил шинэтгэлийн хороо суугаад байгаа юм. Бид яах гэж та нарыг байгууллаа. Тийм биз. Одоо тэгэхээр яг энэ салбар дээр байгаль орчин, аялал жуулчлалын чиглэл дээр манай Хөгжил шинэтгэлийн хороо, Монгол Улсын уураг тархи юу бодож байна. Одоо бид гүйцэтгэх засгаас биш бодлого томъёолж байгаа, бодож байгаа хөгжлийн асуудал, концепци боловсруулж байгаа хөгжлийн шинэтгэлийн бодлого та нар яаж явж байна энэ салбарт. Бид та нараас үг сонсмоор байна. Тэгээд та нараасаа эцсийн үгээ авдаг. Та нар маань харьцангуй нэг салбарын явцуу эрх ашгаас илүү эдийн засгийн хувьд том зургаар харж төлөвлөх гэж оролдож байгаа үед суурь судалгаанууд нэлээн хийгдээд дуусаж байгаа гэж би ойлгосон. Бүс нутгийн хөгжил, одоо өрсөлдөх чадавхиар. Яг энэ дээр та нар юу хараад байна. Энэ дээр манай Байнгын хороотой бид яаж ажилламаар байна. Тэгээд асуудлаа бодлогоо гаргачихаад дараа нь засагтаа сүүлд нь үүргээ өгье. Засаг одоо ингэж ажлаа хий. Бид ингэж бодлоо, ингэж шийдлээ гэдгээрээ. Тэгээд үйл ажиллагаа жаахан өөрчилбөл үр дүнд хүрч магадгүй гэж бодогдоод байгаа юм. Тэгэхээр Даш.Зоригт дарга та нэг санаа хэлээч. 
Л.Зориг: - Ж.Энхбаяр гишүүний асуултад хариулъя. Тэгэхээр Үндсэн чиглэл боловсруулахдаа бид нар үндсэн чиглэлээс өмнө нь бас одоо ер нь Монгол Улсын эдийн засаг, нийгмийг дунд хугацаанд хөгжүүлэх, одоо тэргүүлэх чиглэлийг гэдэг энэ бодлогын баримт бичгээ боловсруулж байгаа. Тэгэхээр энэ бодлогын баримт бичиг маань бол төрөөс 5 жилийн хугацаатай. Ирэх 5 жил хэрэгжүүлэх, шинэ Засгийн газрын үйл ажиллагааны хөтөлбөр болох ёстой гэж бид ойлгож байгаа. Тэгэхээр энэ хүрээнд мэдээж байгаль орчны асуудал бол манай хамгийн тулгамдсан асуудлын нэг байгаа. Байгаль орчны тогтвортой хөгжлийг хангах асуудал. Ялангуяа энэ уул уурхайн салбар эрчим хөгжиж байгаа. Байгаль цаг уурын өөрчлөлт, дэлхийн дулаарлын нөхцөлд Монгол орны энэ байгаль орчныг яаж хамгаалах, яаж энийг авч гарах вэ гэдэг асуудал өөрөө их төвөгтэй. 
Тэгэхээр энд бидний тавьж байгаа гол зорилго бол мэдээж сая Л.Гансүх сайдын хэлсэнтэй бид ойролцоо байгаа. Ер нь Монгол Улсад алтнаасаа илүү ус үнэтэй болох ийм цаг ирнэ. Тийм ус хамгаалах, усныхаа менежментийг сайжруулах, усны төлбөр, ашиглалтын асуудлыг сайжруулах гэх мэтийн энэ асуудал бол манай өмнийн говьд, бусад хээр тал нутагт чухал асуудал болно гэж бид ойлгож байгаа. 
Өөр нэг асуудал бол энэ цөлжилт байгаа. Цөлжилтийн эсрэг яаж тэмцэх вэ. Цөлжилтийн энэ сөрөг нөлөөг яаж бууруулах вэ гэдэг асуудал өөрөө их чухал асуудал. Тийм учраас бид энэ бэлчээр хамгаалах, энэ бэлчээрийг усжуулах, цөлжилтийн эсрэг энэ мал аж ахуй, газар тариалангийнхаа үйлдвэрлэлийг энэ өөрчлөлттэй яаж уялдуулж авч явах вэ гэдэг энэ бодлогын асуудал байгаа юм. Тэгэхээр энэ маань бүгдээрээ бүсчилсэн хөгжил, уул уурхай, энэ аж үйлдвэрийн салбарын хөгжилтэй уялдаатай ийм асуудал байгаа юм. 
Гурав дахь асуудал бол байгалийн энэ онгон төрхийг хадгалах, аялал жуулчлалыг хөгжүүлэх энэ асуудал бол өөрөө бас бидний гол тулгамдсан тэргүүлэх ач холбогдол болсон ийм асуудал байгаа. Тийм учраас энийгээ түшиглээд бид нар Хархорин, Хөвсгөл, за тэгээд түрүүний яригдсан говь, баруун Алтай, Хэнтий гэх мэтийн энэ бүх бүс нутагт аялал жуулчлалын салбарыг хөгжүүлэх, энд чиглэсэн дэд бүтэц, зам тээвэр, нисэх онгоцны буудлыг шинэчлэх гэх мэтийн асуудлуудыг бол ирэх 4 жилд шийднэ. Зүгээр яах вэ 2012 он өөрөө ганцхан жилийн асуудлыг шийдэх учраас энд нэлээн бидний саяны ярьсан ус хөтөлбөр, цөлжилтийн хөтөлбөр гэх мэтийн энэ том том салбар дундын шинж чанартай үндэсний хэмжээний хөтөлбөрүүдээс зөвхөн эхний жилүүдийнх нь зорилтуудыг 2012 онд тусгаж байгаа юм. Тийм учраас цаашдаа эд нар маань ирэх дунд хугацаанд нэлээн том том зорилт болж хэрэгжинэ гэж үзэж байгаа юм. 
Тэгэхээр байгаль орчны асуудал бол өөрөө ерөөсөө Монгол Улсын эдийн засаг, нийгмийн хамгийн тулгамдсан асуудал. Манай энэ бэлчээрийн мал аж ахуй, газар тариалан бусад салбарын маань оршин байх эсэхтэй холбоотой ийм чухал асуудал учраас бид бол энэ дээр онцгой анхаарч байгаа гэж хэлэх гэсэн юм. 
Төлөвлөлт бол мэдээж ирэх жилүүдэд бид чинь ер нь энэ аль болохоор байгаль орчиндоо ээлтэй технологийг нэвтрүүлэх, нөгөө ногоон эдийн засгийг яаж, энэ хүрэн эдийн засгаас ногоон эдийн засагт шилжих вэ, энэ сэргээгдэх эрчим хүч, энэ нөгөө нүүрс хүчлийн хийг бууруулах, энэ хог хаягдлыг бууруулах, байгалийн доройтлыг багасгах, усаа дахин ашигладаг болох гэх мэтийн энэ асуудал бол бүгдээрээ энэ дунд хугацааны төлөвлөлтөд сууж байгаа гэж хэлэх байна. 

П.Алтангэрэл: - Ц.Сэдванчиг гишүүн асуултаа асууя. 
Ц.Сэдванчиг: - Энэ манай Засгийн газрын сайд нар ажлын биелэлт шаардаад, ажил асуухаар концессын гэрээгээр хийх байгаа, концессын эрх өгөх гэж байгаа гэж ярьдаг болсон. Ингээд ам тагладаг болсон. Тэгээд би энэ концессын гэрээг анх бодож л байсан юм. Энэ хэдэн жилийн дараа энэ хадгаламж зээлийн хоршоо шиг юм болох гээд байгаа юм даа. Баахан байгууламжийн ажлыг концессын эрх өгч байгаа гэж компаниудад өгөөд, тэд нар нь дампуурч алга болоод. Эсвэл одоо концессын гэрээгээр хийчихсэн, мөнгө өг гээд ингээд төсөвт баахан дарамт учруулах юм болох гээд байгаа юм. 
Тэгээд сая бас Л.Гансүх сайдын амнаас бас тийм юм цухуйж байна шүү дээ. Энэ Хархираа гээд урьдчилан цэвэрлэх байгууламж бий л дээ. Тэр концессын гэрээгээр хийх гэж байгаа л гэж байна. Тэгээд зөвхөн таны хариуцаж байгаа салбарын ажлын хүрээнд одоо концессын гэрээгээр хийгдэх ямар ажлууд байна. Энийг та нэг бүрчлэн хэлж өгөөч. Тэгээд ямар үнийн дүнтэй, ямар нөхцөлөөр өгөх гээд байна вэ. Урьдчилан цэвэрлэх байгууламж асуудалтай нь тодорхой. 2009 онд ч гэлүү 1.7 тэрбум төгрөг нийслэлээс гаргаж өгсөн байдаг юм билээ. Тэрүүгээр нь ажил хийсэн юм байдаг юм уу, үгүй юу. Цэвэрлэх байгууламжийн хүчин чадал, тэр технологи, нөхцөл байдал бол ер нь аймшгийн байгаа шүү дээ. Бид сая очиж үзсэн. 
Дээрээс нь энэ төв цэвэрлэх байгууламжийн асуудал байгаа юм. Толгойтод байдаг юм шиг байгаа юм. Төв цэвэрлэх байгууламжийн хүчин чадал технологи бас хоцрогдсон. Ерөөсөө тэр чигээр нь маягтай үндсэндээ Туул руу бохироо урсгачихдаг. Сонгиноос цааш энэ Туул гол бол ерөөсөө тэр чигээрээ бохир байгаа шүү дээ. Ерөөсөө бараг ойртохын аргагүй тэр чигээрээ муухай үнэр. Дээрээс нь энэ Туулын сав дагуу карьерын аж ахуйнуудад зөвшөөрөл өгчихсөн. Энд тэнд ухсан нүх бий болгоод, нөгөө усных нь түлшинг доошлуулаад, хиймэл нуур бий болоод ингээд ерөөсөө замыг нь алдуулсан байгаа шүү дээ. Энэ дээр одоо юу бодож байна вэ сайд аа. Энэ бодвол таны эрхлэх асуудлын хүрээний ажил байх. Туул, Сонгино усны нөөц гээд баахан хошгируулж энэ хөрөнгийн бирж дээр мөнгө төгрөг босгоод л байсан. Дараа нь ямар ч төслийн мөнгө авсан. Тэр 22-ын урд руу Туул голын усыг ашиглаад станц барина гэж, цахилгаан гаргана гэж баахан хошгируулж энэ бирж дээр баахан мөнгө босгож энэ иргэдийн мөнгийг хулхидсан хэдэн нөхдүүд байдаг юм шиг байгаа юм. Энэ Туул, Сонгины усны нөөцийн төсөл гэж ярьж байгаа байх. Хувьцаат компани ч юм уу, энэ талаар одоо та юу мэдэж байна вэ? Ерөөсөө энэ Туул голыг цэвэршүүлэх ажил дээр энэ талаар энэ Үндсэн чиглэлд туссан юм байна уу? 50 км газар усыг цэвэрлэнэ гэсэн байх шиг байсан. Энийг яаж цэвэрлэх гээд байгаа юм. Ямар эх үүсвэрээс цэвэрлэх гээд байгаа юм. 
Таны тайланд бас ийм юм яригдлаа. Энэ эвдрэлд орсон газрыг одоо нөхөн сэргээнэ. Хэдэн сая га газар ч гээд ч яах вэ. Энэ юунаас болж эвдрэлд орсон зүйл вэ. Бодвол ашигт малтмал байлгүй дээ. Тийм ээ. Нөхөн сэргээлт хийгдээгүй хаячихсан баахан газрыг л төсвийн хөрөнгөөр нөхөн сэргээлт хийнэ гэж баахан мөнгө урсгах юм яриад байна уу гэж би ойлгож байна. Яагаад одоо тэр ашигт малтмал, ашиглалт явуулсан тэр зөвшөөрөл эзэмшигч дээр нь нөхөн сэргээлт явуулж болдоггүй юм. 
Сүүлийн асуулт энэ Хөвсгөл нуур тойрсон Ханх, Хатгал, тэр хавийг хамаарсан энэ аялал жуулчлалын бүс нутаг болно гэж танай үндсэн чиглэл мөрийн хөтөлбөрт олон тусаад тэгээд урагшаа явдаггүй нэг ажил байгаа. Энэ ажил дээр төрөөс ерөөсөө ач холбогдол өгөхгүй байгаа. Ач холбогдол гэхээсээ илүү ерөөсөө санаачлага гарахгүй байгаа. Баахан жуулчны компаниудад хоёр талаараа зөвшөөрөл өгчихсөн, газар эзэмших. Тэр хэмжээнд л үйл ажиллагаа явуулж байгаа болохоос биш төрөөс энийг нэгдсэн бодлоготойгоор хойд хөрштэйгээ хамтрах хэлбэрээр ч юм уу. Энэ бүс нутгийг аялал жуулчлалын бүс нутаг болгох, тэр дэд бүтцийг нь бий болгох талаар ерөөсөө ажил хийхгүй байгаа шүү дээ. Санаачлага ч гаргахгүй байгаа. Ханхын боомтыг одоо олон улсын боомт болгоё гэж бас олон удаа олон жил ярьж ирсэн. Энэ дээр Засгийн газар ерөөсөө санаачлага гаргахгүй байгаа. Би одоо сонгогдсон гишүүний хувьд тэнд очихоор баахан иргэдээс гомдол гардаг учраас энэ хариуцсан сайд нарт асуулга тавьж үзсэн, асуулт тавьж үзсэн. Ерөөсөө урагшаа явж байгаа юм байхгүй байгаа. Энэ боомтыг хэзээ олон улсын зэрэглэлтэй боомт болох гээд байна вэ. Хойноос орж ирж байгаа жуулчдын урсгалыг одоо нэмэгдүүлэх боломж нь бол ерөөсөө энэ байгаа шүү дээ. Олон улсын боомттой болгоод, чөлөөтэй болгож өгөөд. Тэгээд Оросын тал, Монголын талын хил гаалийн хүнд суртлыг арилгаад. Ингээд явах юм бол энэ Ханх, Хатгал, энэ Хөвсгөл нуурыг тойрсон аялал жуулчлал чинь уг нь хөгжих гээд байна шүү дээ. 
Гэх мэтчилэнгийн Л.Гансүх сайдын эрхлэх асуудлын хүрээнд хамтарсан Засгийн газрын мөрийн хөтөлбөрт орчихсон, энэ Үндсэн чиглэлд байнга ордог энэ ажлууд ажил болохгүй байна сайд аа. Зөвхөн яриа төдий цаасан дээр буусан өгүүлбэр төдийгөөр л бүх юм дуусах гээд байна шүү дээ. 
Л.Гансүх: - Ц.Сэдванчиг гишүүний асуултад хариулъя. Та гэрээгээр хэрэгжих дөрөв таван төсөл байгаа юм манай дээр. Хамгийн том нь гэвэл одоо Орхон говь гэдэг төслийн асуудал байгаа. Орхон голоос урагшаа говийн бүсүүд рүү ус хүргэх, энэ шугам татах. 
Дараагийнх нь юу вэ гэхээр энэ нөгөө түрүүн хэлсэн тэр аюултай хог хаягдлын үйлдвэр Улаанбаатар хотод байгуулах энэ асуудал байгаа. 

Гуравт нь, энэ Туул голын дагуух энэ төслийн асуудал байгаа. Туул гол, Сэлбэ голын төслийн асуудал. 
Дөрөвт нь, энэ цэвэрлэх байгууламжууд, төв цэвэрлэх байгууламж, дээр нь тэр Харгиа гэсэн энэ хоёр асуудал байгаа. 

Зүгээр одоо яг хаяад явчихна гэхээсээ илүүтэй зүгээр нөгөө баахан мөнгө нэхээд сууна. Тэр нь нөгөө төсөвтөө ямар хугацаатай яаж суулгах юм бэ гэдэг асуудал нь илүү хүндрэл болох нь нэгэнт хийчихсэн юм чинь хаяад явна гэж бол гайгүй. Тэрийг авч яваад, өөрсдөө хөрөнгөө гаргаад хийж байгаа улсууд бол дампуурчихна гэж гайгүй биз. Тэрийг нь ёстой хэлж мэдэхгүй юм. 
Эвдрэлд орсон гол газрууд гэвэл Туул голыг энэ цэвэршүүлэх чиглэлээр гэдэг чинь одоо яг л энэ нөгөө эхнээсээ л энэ эхээсээ авахуулаад тэр нөгөө боомтоо байгуулаад, энэ нөгөө Улаанбаатарын орчин дахь энэ төслийг хэрэгжүүлэх энэ тэр гээд энэ хүрээндээ яваад цэвэршинэ. Тэрнээс хэсэгхэн газрын хог арилгаад цэвэршинэ гэсэн ойлголт бол байхгүй. Энэ дээр байгаа хэдэн цэвэрлэх байгууламжуудын ажиллагааг иж бүрэн болгох асуудал орно. Тэгээд ер нь цэвэршүүлэхтэй холбоотой ярихад энэ том хүрээндээ л шийдэгдэж байж энэ нэг мөсөн шийдэгдэх юм билээ. Эвдрэлд орсон газар бол ихэвчлэн цэргийн анги, нөгөө Орос цэргийн анги байсан тэр газруудыг хэлээд байгаа юм. Тэгээд яах вэ дөнгөж одоо нөгөө уул уурхай эхэлж байсан 90-ээд оны эхэн үеэр Туул голын доод тал руу уурхай олборлосон газрууд нөхөн сэргээлт хийгдээгүй. Тэрнээс хохирсон асуудлууд бол байгаа. Тэрнээс бусдыг нь бол бид нар энэ бүх компаниудаар өөрсдөөр нь хийлгэнэ гэсэн хатуу байр суурьтай байгаа. 
Тэгээд ноднин бид тооллого явуулаад баруун таван аймгаас бусад газруудын уул уурхайн ашиглалтын тооллого явуулаад тэгээд 500-гаад компанийн ажиллах эрхийг хөндөх асуудлыг ярьж байгаа. Тэгээд эд нар нөхөн сэргээлтээ хийхгүй бол бусад уул уурхай ашиглах эрх, дээр нь нөгөө ашиглаж байгаа лицензүүдийг нь цуцлах энэ тэр гэсэн юм руу орно гэсэн бодолтой байгаа. 
Хөвсгөл нуурын хувьд бол үнэхээр энэ дэд бүтцийнх нь асуудлыг л эхэлж шийдэж байж юм явна. Тэгээд энэ дээр одоо жишээлбэл 2009 он гээд тэгэхэд би Кувейтын Засгийн газрын хөрөнгөөр одоо тэр нөгөө Уньт хүртэлх тэр замыг мөнгийг нь шийдэх асуудал дээр нөгөө хэдэн шонхорын асуудал ярьж байгаад бас энийг нэлээн зүтгэж байгаад хийсэн. Бас явж л байгаа. Тэр нэг 100-гаад сая долларын, юу 20-иод сая долларын асуудал шийдэгдээд. Түрүүн нь бас нэг нэг 20 орчим сая доллар. Одоо дахиад 20 орчим сая доллар явж байгаа. Одоо үлдсэнийг нь концессоор хийе гээд ингээд явж байгаа. Тэгээд үнэндээ энэ бол манай яам дангаараа хариуцах ажил биш. Ер нь Хөвсгөл нуурыг бол энэ газар эзэмшиж байгаа хэдэн компаниуд л ерөнхийдөө хамгаалж байгаа. Тойрч байгаа жуулчны баазууд. Харин жуулчны баазгүй газрууд нь харин ер нь бол хэлмэгддэг шинжтэй юм шиг байна лээ. Хүмүүс очоод хамаг хогоо хаяад явчихдаг. Жуулчны бааз чинь өөрсдөө хараад хүмүүс цагдаад, харин тэр хог юмыг нь зохицуулаад, тэр жорлонд бие засуулаад энэ тэр зохицуулаад. Нөгөөх нь бол хээр гадаа тэгээд бие засаад ингээд бүр замбараагаа алддаг юм билээ. 
Туулын эрэг дээр ч гэсэн бид энэ төрдөө өгсөн байгаа лицензүүдийг би зогсоох гэснээ түр бариад байгаа юм. Яасан гэсэн чинь энэ хашаа барьсан газруудынх нь эргээр хүмүүс очиж машинаа угаахгүй, очихгүй байгаа байхгүй юу. Хашаагүй газрууд дээр нь очоод 5, 6-гаараа машинаа тавиад, бөөнөөрөө нөгөө хивсээ тавиад, хивсээ угаагаад, машинаа угаагаад. Тэгээд баахан идэж уугаад, хог цаасаа хаяад яваад өгч байгаа байхгүй юу. Тийм учраас төрдөө бол бидний нөгөө зарчим. Ер нь бохирдуулагч, хамгаалагч одоо нөгөө. Хэрэглэгч нь өөрөө хамгаалагч байдаг юм аа гэдэг зарчим бол ер нь зөв байна. Ганцхан зүгээр тэд нартаа ямар стандарт шаардлага бариулах вэ гэдгийг бодох ёстой юм шиг байгаа юм. 
За тэр Ханхын боомтын асуудлыг бид нар байнга тавьдаг. Засгийн газар хоорондын хуралдаан болгонд Н.Алтанхуяг даргад хэлж явж байгаа. Оросын талаас л бүх юм болж байгаа. Оросын бүх юм Москва дээр шийддэг. Тэндээ мафитай. Тэгээд ерөөсөө энийгээ ерөөсөө явуулж өгдөггүй. Зөвхөн сүүлийн жил гэхэд одоо Их Хурлын дэд дарга Н.Энхболдоор ахлуулсан ажлын хэсгийг Эрхүү дээр очиж хурал зохион байгуулаад. Манайхаас сонгогдсон гишүүд, Ерөнхийлөгч хүртэл тэнд очсон шүү дээ. Тэгээд яриад ерөөсөө. Сая Ерөнхийлөгчийн айлчлал дээр бас энэ асуудлыг оруулсан. Тэгээд нөгөө том юм нь дээрээ яваад. Энэ бол цэвэр Оросоос хамааралтай. Манайхан наана нь юм хум болж барих юмаа зохицуулж ярьж байгаа. Оросын талаас бүтэн өдрөөр зогсдог байхгүй юу. Зүгээр ямар ч шалтгаангүй бариад байна. Манай тал бол ямар ч тийм юу байхгүй байгаа. 
Ц.Сэдванчиг: - Ханх боомтын талаар та шал өөр ойлголттой явдаг юм байна. Ер нь би нэлээн судалж үзсэн. Манай талаас л хамааралтай юм билээ. Тэгэхээр Туул, Сонгино усны нөөц гээд компани ч юм уу, төсөл ч юм уу энэ бирж дээр мөнгө төгрөг босгоод л байсан. Аль Засгийн газраас ямар төсөл аваад хааш нь завхруулчихав. Одоо энэ байна уу, энэ талаар мэдэж байгаа юм байна уу? 
Л.Гансүх: - Туул, Сонгино усны нөөц бол ерөөсөө эд нар өөрсдөө мөнгөө босгоод явсан. Манайтай огт хамааралгүй компани. Бид нар харин нэгэнт усны нөөцөө цэвэрлэх гэж байгаа утгаас нь хамтарч ажиллая. Та нар одоо энэ юмаа ямар түвшинд юу хийгээд байгаа юм бэ гэж нэхэж юм хумнуудыг нь аваад. Тэгээд нөгөө хөрөнгийн бирж дээр мөнгөө босгочихоод, тэрийгээ тэгээд яагаад зарчихсан юм мэдэхгүй. Одоо тэнд бөөн юм босоод. 
Тэгсэн чинь энэ Хятадтай хамтраад одоо Хятадаас зээл босгоё. Ингээд ажиллая. Энэ дээр та нар манайхыг хэрвээ ингээд ажиллавал дэмжих үү гэхээр нь бид нар дэмжье л гэсэн. Тэрнээс ямар нэгэн байдлаар бид хөрөнгө хуваарилдаг юм уу, тийм олгосон барьсан юм юу ч байхгүй. Төсөл аваагүй. Манайхаас ямар ч төсөл авахгүй. Тэд нар чинь өөрсдөө л гаднаас Хятадаас авна гээд л яваад байгаа юм билээ. Хүн юм аа аваад хийе гэж байхад бид татгалзаж...
Ц.Сэдванчиг: - Өмнө нь энэ Нидерландын Засгийн газарч байна уу, Азийн хөгжлийн банкны төсөл ч байна уу аваад зувчуулсан юм биш үү. 
Л.Гансүх: - Миний ойлгож байгаагаар бол зүгээр Хөрөнгийн бирж дээр мөнгө босгоод л. Тэрэнтэй холбоотой улсуудаас мөнгө аваад, хувь хүмүүсээс аваад л явсан юм шиг байна лээ. Тэрнээс төсөл авч зувчуулаагүй. 
П.Алтангэрэл: - Асуулт асууж авч дууслаа. Энэ асуудалтай холбоотойгоор зарчмын зөрүүтэй саналтай гишүүд байна уу? 
Э.Бат-Үүл: - Би энэ Засгийн газрын Үндсэн чиглэлийг хүлээж авах ёсгүй гэж үзэж байгаа хүн байгаа юм. Энэ Засгийн газрын Үндсэн чиглэл бол үнэхээр одоо их тааруухан орж ирсэн. Нэн ялангуяа Засгийн газрын үндсэн чиглэл дээр Их Хурал дээр удаа дараа анхааруулсан. Ажилгүйдлийн түвшин гэдэг макро эдийн засгийн асуудал. Энэ асуудлыг шийвэрлэх тэр зүйлийг их тодорхой оруулж ирээрэй гэж урьдчилж зөндөө анхааруулсан. Тэгээд одоо ингээд ахиад л ийм хачин, бөөн бизнесийн жагсаалт, бөөн. Засгийн газар чинь ерөөсөө компани болоод, Улсын Их Хурал ТУЗ болох гээд байна шүү дээ. Аягүй осолтой чиглэл рүүгээ яваад байгаа юм. 
Би бол энэ Үндсэн чиглэлийг дэмжиж болохгүй гэж Их Хурлын гишүүддээ хэлэх гээд байгаа. Эсэргүүцэх ёстой гэж. Одоо аргалаад л, ингээд аргалаад сууна шүү дээ бид. Яах юм ер нь. Тэгэхээр би одоо яаж саналаа өгөхөө мэдэхгүй байна л даа. Одоо ингээд энд болохоор салбарын асуудал ярьсан байдаг. Салбарын яамны асуудал яриад байдаг. Тэгэхээр зэрэг бол зарчмын зөрүүтэй санал гэвэл Засгийн газрын энэ үндсэн чиглэлийг авахгүй гэдэг нь салбарын асуудал ярьж байгаа биш бүхэлд нь энэ Үндсэн чиглэлийг авахгүй гэж тавих гээд байдаг. 
П.Алтангэрэл: - Тэгэхээр ийм л юм байна л даа Э.Бат-Үүл гишүүн ээ. Энд салбарын асуудал ярьж байгаа учраас бас одоо ингээд л буцаана гээд л. Бид бас нэг шийдвэр гаргах их зовлонтой. Тэгэхээр энэ Байнгын хороо хэлэлцэх эсэх. Эдийн засгийн байнгын хороонд хүргүүлнэ дүгнэлтээ. Тэгэхээр Эдийн засгийн байнгын хороо дүгнэлт дээр хэлэлцэнэ шүү дээ тэнд. Бүх Байнгын хороодын ирүүлсэн саналыг. Болно шүү дээ та, саналаа Эдийн засгийн байнгын хороонд орж хэлж болно шүү дээ. 
Э.Бат-Үүл: - Үгүй үгүй. Энэ чинь одоо дэгээр болиулчихсан байхгүй юу. Тийм. Нөгөө зарчмын зөрүүтэй санал оруулаад, тэр санал дээрээ нөгөө санал нь тоологдоод явдаг байсан больсон. Тэгэхээр одоо ийм гайтай болчихгүй юу. Нөгөө Байнгын хороон дээрээ зөрүүтэй саналаа хэлээд. Тэгээд одоо Эдийн засгийн байнгын хороо руу..
П.Алтангэрэл: - Үгүй үгүй. Тэр чинь зарчмын. Өөрөө санал өгөхгүй л болохоос биш саналаа хэлж, яг Байнгын хорооны гишүүдэд хураалгах юу нь хэвээрээ байгаа юм биш юм уу дэг дээр. Дэгийн хууль дээр. Би бол тэгж л ойлгоод байгаа шүү дээ. Та өөрөө Эдийн засгийн байнгын хорооны гишүүн биш байсан ч гэсэн ороод саналаа өгчихнө. Гэхдээ өөрийнхөө өгсөн санал дээр санал өгөхгүй. Эдийн засгийн байнгын хорооны гишүүд тэр дээр нь санал хураалгаж болно. Би тэгж л ойлгоод байгаа шүү дээ. Тэгэхээр Эдийн засгийн байнгын хороон дээр ярихад нь та тэрийг яриад шийдсэн нь дээр байх. 
Ж.Энхбаяр гишүүний гаргасан зарчмын зөрүүтэй саналаар санал хураалгая. Ж.Энхбаяр гишүүн ийм санал гаргасан байна. 8.6 дээр усны чиглэлээр судалгаа шинжилгээ хийх, нөхөн сэргээх гэсний дараагаар нөхөн сэргээсэн голын эх, гольдролын тоог 3-аар нэмэх. Зөв байна уу Ж.Энхбаяр гишүүн ээ. Таны оруулсан томъёолол зөв байна уу? Ард нь ийм юм байна л даа. Завхан голын гольдрол, Эрээн нуурыг нөхөн сэргээх. Яг энүүгээр нь оруулчихвал яасан юм. Тийм ээ. Энийг нэг заалт болгоод юм уу, эсвэл юун дээр нь нэмээд. За тэгвэл Ж.Энхбаяр гишүүний гаргасан Завхан голын гольдрол Эрээн нуурыг нөхөн сэргээх гэсэн заалтыг нэмж оруулахыг дэмжиж байгаа гишүүд гараа өргөнө үү. 
11-ээс 7. Санал дэмжигдлээ. 

Өөр саналтай гишүүд байна уу? Байхгүй бол ингээд Байгаль орчин, аялал жуулчлалын яамны 2012 оны үндсэн чиглэл хэлэлцлээ. 
За одоо Хүнс, хөдөө аж ахуй, хөнгөн үйлдвэрийн яам. Энэ дээр ийм юм байгаа юм Э.Бат-Үүл гишүүн ээ. Т.Бадамжунай сайд нөгөө Ерөнхий сайдтай урд явж байгаа. Х.Золжаргал сайд Ерөнхийлөгчтэй Америкт явж байгаа. А.Сауле сайд нэг эгчийнх нь бие маш муу Налайхад ингээд аргагүй гачигдал гараад байж байна гэсэн ийм юутай байгаа юм. Тэгээд төрийн нарийн бичгийн дарга байна. Тэрийг хариуцсан салбарын мэргэжилтэн байна. Харин гурвуулаа ийм гачигдалтай болчихоод байгаа байхгүй юу.
За Хүнс, хөдөө аж ахуй, хөнгөн үйлдвэрийн яам танилцуулгаа товчхон хийчих. Ерөнхий агуулгаар нь. 
Т.Гантулга: - Баярлалаа. Байгаль орчин, хүнс, хөдөө аж ахуйн байнгын хорооны дарга, эрхэм гишүүд ээ, 
Монгол Улсын эдийн засаг, нийгмийг 2012 онд хөгжүүлэх үндсэн чиглэлд Хүнс, хөдөө аж ахуй, хөнгөн үйлдвэрийн салбарын зорилтын талаар үндсэн чиглэлийн төсөл, 2013-2014 оны төсөөллийн тухай танилцуулгын номонд дэлгэрэнгүй байгаа тул би товчхон илтгэе. Монгол Улсын эдийн засаг, нийгмийг хөгжүүлэх 2010 оны үндсэн чиглэлд тус салбарын талаар, хүний аюулгүй байдлыг хангасан бүтээгдэхүүн үйлдвэрлэлийн хэрэглээг нэмэгдүүлэх, уур амьсгал, байгаль экологийн өөрчлөлтөд дасан зохицох, эрсдэл даах чадавхитай мал аж ахуйг хөгжүүлэх, газар тариалангийн үйлдвэрлэлийг нэмэгдүүлж, хүн амыг дотоодод үйлдвэрлэсэн хүнсний бүтээгдэхүүнээр хангах, дотоодын түүхий эд нөөц боломжид тулгуурласан дэвшилтэт технологи бүхий боловсруулах аж үйлдвэр, жижиг дунд үйлдвэрлэлийг нэмэгдүүлэх зэрэг 18 зорилтод арга хэмжээг тусгалаа. 
Хүн амыг хүнсний эрүүл ахуйн чанарын шаардлага хангасан бүтээгдэхүүнээр хангах, олон улсын стандартыг хүнсний салбарт мөрдөх, хяналтын тогтолцоог сайжруулах зэрэг арга хэмжээнүүдэд 7.6 тэрбум төгрөгийг хүнсний үйлдвэрлэлийн салбарт төсөөллөлөө. Малын ашиг шимийн гарц, чанарыг нэмэгдүүлэн, өрсөлдөх чадавхи бүхий бүтээгдэхүүн үйлдвэрлэлийг дэмжих, хөдөөгийн хүн ам, мал амьтны усан хангамжийг сайжруулах, эрчимжсэн мал аж ахуй эрхлэгчдийг бодлогоор дэмжих зэрэг арга хэмжээнүүдэд 106.8 тэрбум төгрөгийг нийт мал аж ахуйн салбарт төсөөлсөн. 
Газар тариалангийн салбарт техник, технологийн шинэчлэлийг үргэжлүүлэн атаршсан талбайг сэргээн ашиглах, үр тариа, төмс хүнсний ногоо хадгалах, хадгалан тэжээл бэлтгэх хэмжээг нэмэгдүүлэх, төмс хүнсний ногооны агуулах зоорь байгуулахад дэмжлэг үзүүлэх, услалтын системийг сэргээн засварлах, шинээр барих, жимс жимсгэний суулгацыг бэлтгэх, боловсруулах үйлдвэрлэлийг байгуулахад дэмжлэг үзүүлэхэд нийтдээ 41.5 тэрбум төгрөгийг газар тариалангийн салбарт төлөвлөсөн. 

Хөдөө аж ахуйн түүхий эдэд суурилсан эцсийн бүтээгдэхүүн үйлдвэрлэх аж үйлдвэрлэлийн паркийн кластер нэгдлүүдийг бий болгоход дэмжлэг үзүүлэх, хөнгөн хүнсний үйлдвэрийн кластерүүдийг хөгжүүлэх стратегийг боловсруулж хөгжүүлэх, хүнс хөдөө аж ахуйн хөнгөн үйлдвэрийн салбарт хөдөлмөрөө хоршин буй хоршооны хамтын ажиллагааг дэмжих зэрэг арга хэмжээнүүдэд 44.2 тэрбум төгрөгийг хөнгөн үйлдвэр, жижиг дунд үйлдвэрийн салбарт төлөвлөж, нийт хөдөө аж ахуй, хөнгөн үйлдвэрийн салбарт 200.0 тэрбум төгрөгийг төсөлд төсөөллөө. 
Байгаль орчин, хүнс, хөдөө аж ахуйн байнгын хорооны эрхэм гишүүд та бүхэндээ Монгол Улсын эдийн засаг, нийгмийг хөгжүүлэх үндсэн чиглэлд хүнс, хөдөө аж ахуй, хөнгөн үйлдвэрийн салбарын зорилтын талаархи товч танилцуулгыг танилцууллаа. 

Та бүхнийг хэлэлцэж, дэмжиж өгөхийг хүсье. 

П.Алтангэрэл: - Баярлалаа. Т.Гантулга дарга аа. Асуух ауулттай гишүүд. Х.Баделхан гишүүн, Ж.Энхбаяр гишүүн, Э.Бат-Үүл гишүүн гурав асуулт асууна. Асуултыг тасаллаа. Х.Баделхан гишүүн. 
Х.Баделхан: - Баярлалаа. Ер нь Улсын Их Хурлаас хөдөө аж ахуйг хөгжүүлэх талаар хэд хэдэн чухал баримт бичиг гаргасан л даа. Малчдын талаар төрөөс баримтлах бодлогын талаар, Монгол мал хөтөлбөр, хөдөө аж ахуйн гаралтай түүхий эдийн биржийн тухай хууль гэж. Энэ том гурван арга хэмжээг одоо хэрэгжүүлэх талаар ирэх жил ер нь чухам юу хийх юм бэ? Тухайлбал тэр малчдын талаар баримтлах бодлогын тухай хуульд, тогтоолд бол улсын нийт төсвийн 2-оос доошгүй хувийг энэ арга хэмжээнд зарцуулна гэж ингэж төлөвлөсөн байгаа. Тухайлбал ирэх жил яг энэ малчдын талаар, Улсын Их Хурлын тогтоолыг хэрэгжүүлэх талаар чухам ямар зүйл хийхээр хэр хэмжээний хөрөнгө төлөвлөж байна вэ гэсэн ийм асуулт байна. Баярлалаа. 
Т.Гантулга: - Баярлалаа. Төрөөс малчдын талаар баримтлах бодлогын хүрээнд бид малчдын эрүүл мэнд, нийгмийн даатгалд хамруулах арга хэмжээг цогцоор нь авна. Үндсэндээ нийгмийн даатгалд эхний ээлжинд хамрагдах 163.5 мянган малчин өрх байгаа. Энд 21.2 тэрбум төгрөг Хүний хөгжил сангаас. Эрүүл мэндийн даатгалд хамрагдах малчдын тоо 228 мянга байгаа. Энд 1.8 тэрбум төгрөгийг хүний хөгжил сангаас. Гол нь таны асуусан бас энэ төрөөс малчдын талаар баримтлах бодлого болон монгол мал хөтөлбөр бас хөдөө аж ахуйн гаралтай түүхий эдийн биржийн хүрээнд нэлээн ажлуудыг төлөвлөсөн. Тухайлбал хамгийн гол зүйл бол хөдөөгийн хүн ам, мал амьтныг усан хангамжаар сайжруулах, энэ бол Монгол Улсын Засгийн газрын хөтөлбөрт байгаа нэн чухал асуудал. Бид нар шинээр мянган хуудас, инженерийн хийцтэй мянган худгийг гаргана. Энд 14 тэрбум төгрөгийг улсын төсвийн хөрөнгөөр, 2.8 тэрбум төгрөгийг орон нутгийн хөрөнгөөр гаргана. Дээр нь хамгийн гол зүйл бол шинээр уст цэг тогтоох ийм ажил байдаг. Энд бид нар 500 уст цэгийг шинээр тогтооно. Энд 500 сая төгрөг төлөвлөгдсөн байгаа. Яг энэ хөтөлбөрийн гол цөм хэсэг болсон эрчимжсэн мал ахуйн асуудал байгаа. Эрчимжсэн мал аж ахуйг бид бодлогоор дэмжинэ. Энд сүү, махны чиглэлийн цэвэр үйлдвэрийн мянга орчим үхрийг импортоор бид оруулахаар төлөвлөж байгаа. Мөн фермерийн аж ахуйн нэгжийн тоог өсгөнө. Шинээр байгуулах цогцолбор аж ахуйнууд байна. 
Дээр нь хамгийн гол хөтөлбөрийн нэг чухал зүйл бол малын ашиг шимийн гарц, чанарыг нэмэгдүүлэх, өрсөлдөх чадавхийг нь сайжруулах, бүтээгдэхүүн үйлдвэрлэлийг нэмэгдүүлэх ийм ажлын хүрээнд малын удмын сангийн цогцолбор төвийг байгуулахаар төсөвлөсөн байгаа. Энд 3 тэрбум төгрөгийг улсын төсвөөс төсөвлөсөн. Үйлдвэрлэлийн аргаар боловсруулсан экспортод гаргах бүтээгдэхүүний хувь хэмжээг нэмэгдүүлнэ гэж байгаа. Энийг 10.0 хувиар нэмэгдүүлнэ. Энд улсын төсвөөс 10 тэрбум төгрөг төсөвлөсөн байгаа. Мал сүрэгт биотехнологийн дэвшилтэт аргыг нэвтрүүлэн зохиомлоор хээлтүүлсэн малын тоог өсгөнө. Дээр нь хамгийн гол чухал зүйл бол бүртгэлжүүлэлт ээмэгжүүлэлтэд хамрагдах малын тоог 6 саяас дээш болгоно. Энд 30.0 орчим тэрбум төгрөгийг төсөвлөсөн байгаа. 
Дараагийн нэг чухал зүйл бол малын гоц халдварт болон халдварт өвчнөөс урьдчилан сэргийлэх, мал сүргийг эрүүлжүүлэх, мал эмнэлгийн чадавхийг дээшлүүлэхэд нэлээн анхаарч ажиллана. Малын эрүүлжүүлэх арга хэмжээ нийтдээ бид нар 15.0 орчим төгрөг төсөвлөсөн. Мал эмнэлгийн чадавхийг дээшлүүлэх үүднээс мал эмнэлгийн тоног төхөөрөмжид нийт байгаагийн 35.0 хувьд шинэчлэл хийнэ гэхэд улсын төсвөөс 600.0 сая, гадаадын төсөл хөтөлбөрүүдээс 30.0 тэрбум төгрөг гэсэн ийм асуудлуудыг төлөвлөсөн байгаа. 
П.Алтангэрэл: - Ж.Энхбаяр гишүүн асуултаа асууя. 

Ж.Энхбаяр: - 2.4. Би одоо яг Т.Гантулга Төрийн нарийн бичгийн дарга аа. Нөгөө урд талын тоогоор нь асуугаад явчихъя. 
Зорилт 4 дээр та ордоо. Зорилт 4-ийн 4.1. Эрчимжсэн мал аж ахуй гэсэн бодлого. Энэ дотор сүү махны чиглэлийн мянган үхэр импортоор авна. Улсын төсөв 10.0 тэрбум. Хуваагаад үзэхэд нэг үхрийн үнэ 10.0 сая төгрөгөөр үнэлж байна. Энэ ямар тооцоогоор ийм үнэ гараад нэг үхрийн үнэ 10.0 сая төгрөгөөр тооцогдож байна вэ? 
Хоёрдугаар асуулт. 4.3. 6 сая малыг ээмэгжүүлнэ. 30.0 тэрбум төгрөг. Нэг малд ногдож байгаа өртөг, тэгээд цаг хугацааны хувьд 2012 онд хийх ёстой ажил мөн үү? 30.0 тэрбум төгрөгөөр 6 сая малыг ээмэгжүүлэх. Дээрээс малын удмын сангийн цогцолбор барина гэж байна. Цогцолбор гэдгийг тайлбарлаач. 3.0 тэрбум төгрөгөөр юу вэ? 
Биотехнологийн дэвшилтэт арга буюу зохиомол хээлтүүлэг үр хөврөлийн асуудал харин 100.0 сая төгрөг. 5 мянган толгой малд. Энэ тооцоолол, тооцооны алдаа байна уу? 5 мянган толгой малыг 100 мянган төгрөгөөр яагаад ч хийхгүй. Өнөөдөр нэг маш сайн чанарын үр хөврөлийг суулгахад, хиймэл хээлтүүлэг юм уу, үр хөврөл суулгахад энд үнэ ерөөсөө тооцооны алдаа байна уу, энэ юундаа яваад байна гэдэг. Эсвэл ийм хямдхан болсон юм уу гэдэг. Тэгэхээр бид мянган үхэр авахад 10.0 сая төгрөг, 10.0 тэрбумаар мянган үхэр авна. Дээрээс нь 5 мянган толгой малыг биотехнологиор зохиомол хээлтүүлэхэд 100.0 сая төгрөг тавиад байгаа харьцааг ойлгохгүй байна. 25.0 тэрбум төгрөгөөр 4.5 дээр нийт мал сүргийн 30.0 хүртэлх хувийг 25.0 тэрбум төгрөгөөр эрүүлжүүлнэ гэж. Юу хийх вэ гэж. Эрүүлжүүлэх арга хэмжээнд. Юуг 25.0 тэрбумд бодож хийж байна вэ гэж. 
4.7. Шинээр худалдан авах техник, тоног төхөөрөмж. 10.7 тэрбум байна. Мэдээж тэр үр тариа, төмс, тэжээлийн ногоо хураахад энэ бол төрөөс зардал гарахгүй. Энэ бол төрийн хувийн хэвшлийн асуудал. 10.7 тэрбум төгрөгөөр энэ авах энэ 15 комбайн тэргүүтэй хэдэн агрегатуудыг авахад 10.0 тэрбум тавьсан байна. Энэний задаргаа өгөөчээ. Ямар үнэтэй болохоороо 10.0 тэрбумын 15 компани гарч ирээд байна вэ гэдгийг бид нар. 
4.11. Чацаргана үндэсний хөтөлбөр 5.0 тэрбум төгрөгөөр 3 аж ахуйн нэгжийг дэмжинэ гэж байна. Ямар аж ахуйн нэгж, ямар бүс нутагт 3 аж ахуйн нэгж гарчихаад 5.0 тэрбум төгрөг гэж тавигдаад байна вэ гэсэн эхний асуултууд.
Т.Гантулга: - Эрхэм гишүүн Ж.Энхбаярын асуултад хариулъя. Энэ 4.1 дээр сүү, махны чиглэлийн цэвэр үйлдвэрийн үхрийг импортоор авахад 2011 онд бид нар 1.0 тэрбум төгрөгт сонгон шалгаруулалт явагдаж байна. Энэ бол Европын холбоо болон Хойд Америкаас авах үхрийн үнэ. Нэг үхэр дундажаар 4.8-аас 6 орчим мянган евро байдаг юм билээ. Үхрийг нөгөө яг стандартын шаардлага хангасан нас, их олон шалгуур үзүүлэлтүүд байдаг. Тэр дагуу. Зөвхөн нэг үхрийн ачиж ирэх зардал нь өөрөө нэлээн өндөр гардаг. Тэгээд дундажаар таны хэлж байгаа нэг үхэр 10 орчим сая төгрөгийн ийм зардал гардаг юм билээ. Энийг задалж танд эргэж танилцуулж болно. 
Малын бүртгэлжүүлэлтэд бид энэ жил гэхэд бид нар 5.5 тэрбум төгрөгт бас нийт улсын хэмжээний бод богийн 10 хувийг хамруулаад ингээд явж байхад энэ тоо гарсан. Тэгэхээр энэ дээр нөгөө бид нар сүлжээ бусад зүйлээ оруулсан. Ингэж тооцсон тооцоо байгаа юм. Тооцооны задаргааг манай хөрөнгө оруулалт, санхүүгийн хэлтсийн дарга энд сууж байгаа учраас танд шаардлагатай бол бид хэлье. 
За тэр малын удмын сангийн цогцолбор гэж Монгол Улс өнөөдөр дэлхий дээр байгаа нүүдлийн мал аж ахуйтай цорын ганцхан орон. Энд бид нар одоо мэргэжилтнүүд бас хүмүүсийн мэргэжилтнүүдийн саналаар энэ малын удмын цогцолборыг байгуулах нь зүйтэй юм байна гээд зураг төсөв нь хийгдчихсэн. Газар нь шийдэгдсэн. Энд Монгол малыг ирж үзэхэд, түрүүн бас аялал жуулчлалын асуудал яриад байсан. Л.Гансүх сайд байж байх шиг байна. Бас аялал жуулчлалын салбарын нэг сонирхолтой маршрут байх юм болов уу гэж бодож бид нар энийг төлөвлөж хийж байгаа. 
3.0 тэрбум төгрөг гэдэг бол зөвхөн 2012 оны асуудал. Цаашдаа 2013, 2014 онд энэ тавигдаад нэлээн тийм томоохон цогцолбор болохоор ингэж төлөвлөж байгаа юм. Малыг эрүүжүүлэхэд 25.0 тэрбум төгрөгийг үндсэндээ бид нар жилд малд 4 удаа гар хүрье гэж байгаа юм. Малын угаалга, малын туулга, малын вакцин гэсэн ийм гурван арга хэмжээнд энэ зардал төсөв явагдаж байгаа. Төсөвлөгдсөн. Тэр газар тариалангийн салбарт 10.7 тэрбум төгрөгөөр техник хэрэгслэл худалдаж авах дээр дээр байгаа зүйл буюу нөгөө иж бүрдлүүдийг энэ 2011 онтой харцуулахад ийм хэмжээний тоног төхөөрөмжийг авахад бас 10 гаруй тэрбум төгрөг гаргасан юм. Энэ тооцоог би нэг их алдаагүй байх гэж бодож байна. 

Харин таны тэр түрүүний нэг хэлсэн мал сүрэгт биотехнологийн аргаар. Тэрийг бид хоёр сая энд яриад сууж байна. Энэ тоог алдсан юм шиг байна гэж байна. Энэ тоог бид нар эргэж харж залруулж танд мэдэгдье. 
Жимс, жимсгэний суулгаж мэдээж Засгийн газар чацаргана хөтөлбөр бол үр дүнгээ өгч байгаа хөтөлбөр. Өнөөдөр иргэд аж ахуйн нэгжүүд энийг их дэмжиж оролцож, энэ үйл ажиллагаанд идэвхитэй оролцож байна. Бидний гол зүйл бол боловсруулах үйлдвэрийг байгуулахгүйгээр маш олон иргэд, аж ахуйн нэгжүүд чацаргана тариалаад. Эргээд нөгөө тэрийгээ борлуулах зах зээлийг нь бодож бид нар 3 үйлдвэрийг бодож байна. Эхний бидний төлөвлөж байгаагаар Увс аймаг, Өвөрхангай аймаг, нэгийг нь аль аймаг билээ. Энэ 3 аймагт 3 үйлдвэрийг. Тэрийг бид нар харж байгаад яая. Ийм гурав байгаа. Тэгэхдээ энийгээ бид нар нөгөө нарийвчлаад нөгөө төсөв хэлэлцэх үед бүр задраад энэ ороод ирнэ. Төсөв хэлэлцэх үед гишүүдтэйгээ бас нэлээн саналаа солилцож бид нар бас явах боломжтой гэдгийг хэлэх гэсэн юм. 
Ж.Энхбаяр: - Тэр 3 юугаа эргээд нэг сайн задалж өгөөрэй. Тэр чацарганы аж ахуй. Яг юу хийх юм. Бүс нутгаа их зөв гаргамаар байгаа юм. Гол чиглэл чинь өөрөө баруун талдаа байна шүү дээ. Тэгж байж илүү үр дүн талаа харвал баруун талдаа байгаа гэдгийг шийдээд орж ирнэ биз. 
Би тэр малыг ээмэгжүүлэх гэж байна шүү дээ. Энэ дээр нэг зарчмын өөр санал байгаа юм. Эхний ээлжинд бид ингээд нийтэд нь 5, 10 хувиар биш. Эхлээд адуугаа. Монгол Улс бүх адуугаа ээмэгжүүлчихье. Дараа нь бүх тэмээгээ. Тэгээд үхрээ. Богоо хаямаар байна. Бог бол их хэцүү шүү дээ. Бүр зорилт тавиад энэ жил бодоо янзлаад авъя л даа гэсэн тийм маягаар энд нь өөрчлөлт оруулаад. Бод дээр төвлөрчихвөл бас амжилт байхгүй юу. Монгол Улсын бүх үхрийн шилжилт хөдөлгөөн мэдэж байна. Бүх адууны шилжилт хөдөлгөөн, бүртгэл данс. Ялангуяа адуутай холбоотойгоор өвчин тахлын асуудал одоо их. Адууны бүртгэлээ бариад авбал их том амжилт шүү дээ. Тийм маягаар орохгүй бол битгий хавтгай хийгээчээ гэсэн зүгээр ажлын санаа. Дээрээс нь эрүүжүүлэх асуудал гэж байна. Тийм биз. Гэтэл бидний Монголын бүх мал аж ахуй, бүс нутаг бол хэцүү. 
Аль бүс нутгийг тодруулах вэ гэж. Одоо жишээлбэл манай гол зорилго бол ийм байгаа шүү дээ. Баруун бүс нутаг сүүлийн хэдэн жил өвчин гараагүй. Тэгэхээр эрүүл бүс нутгаа баруун 5 аймаг дээрээ энэ ажлыг хүчтэй хийгээд. Тэгээд дэлхийн хэмжээнд мал эрүүл ахуйн нөгөө тэр чиглэлээр нь Монголын баруун бүс нутаг эрүүл бүс нутаг гэх юм бол нөгөө экспортын ажил явчихна. Тэрнээс энэ ажлыг Дорнодод хийх юм бол үр дүн гарахгүй. Яагаад гэвэл хорио цээрийн асуудал гэдэг маягаар бодлогыг нь бүр ингээд тодорхой болгоод өгчихвөл үр дүнтэй гэсэн нэг санал байна. Тийм ээ. 
Тэгээд би задаргаануудыг их сайн нэхэж авна. Задаргаануудыг. Ялангуяа тэр тоног төхөөрөмж, техник юмнууд. 10 сая төгрөгийн үнэтэй үхэр. Ер нь сая тэр Германд гарсан тэр өвчин байна шүү дээ. Одоо ингээд 40, 50 хүн үхээд байгаа. Ямар хүн үхэж байна гэсэн хамгийн эрүүл, залуу ийм улсууд үхэж байна. Хөгшчүүл үхэхгүй, хүүхдүүд үхэхгүй байна гэж. Дандаа нөгөө эрүүл хоол хүнс хэрэглэх гэж оролддог улсууд. Хамгийн их ногоо иддэг улсууд. Гэтэл нөгөө гол нь, ус нь бохирдоогүй буюу эрчимжсэндээ байна гэж байгаа юм. Одоо явж явж эрчимжсэн аж ахуйдаа, эрчимжсэн тахиандаа, эрчимжсэн гахайндаа, эрчимжсэн үхрээсээ болоод ийм өвчлөл одоо мутацад орсон генийн өөрчлөлтүүдийг дийлэхгүй болж эхэлж байна. 
Тэгэхээр одоо манай Монгол Улсын, одоо манай салбар шүү дээ. Бидний ярьж байгаа бодлого энэ эрчимжсэн мал аж ахуйг яаж явуулах ёстой юм бэ гэж. Явж явж манай нүүдлийн мал аж ахуй нь хамгийн давуу тал болж хувираад байгаа ийм сонин чиг хандлага гараад л байгаа юм. Бид бас бодлогын хувьд мэргэжлийн улс татаж авчраад эрчимжүүлнэ гэж баахан мөнгө зараад байдаг. Үр дүн нь эсрэгээрээ гарвал юу вэ гэж бодогдож л байгаа юм л даа. 
Тэгэхээр горимын саналуудаар өөрчлөлт оруулчихъя гэж бодож байна. Саяных дээр бол тэр малжуулах, эрүүжүүлэх асуудлаар тэр бүс нутаг. Ээмэгжүүлэх дээр эхний ээлжинд адуу нь дээр үү, үхэр нь дээр үү. Тэмээ нь гуравт нь цөм бүс нутаг. Тэмээний шилжилт хөдөлгөөн бага. Хамгийн их хөдөлгөөнтэй нь адуу, тэгээд үхэр. Энийг та яагаач. 
П.Алтангэрэл: - За Э.Бат-Үүл гишүүн асуучих. 

Э.Бат-Үүл: - Энэ Засгийн газрын бодлого дээр яг ингээд бодлого буруу төлөвлөгдөж орж ирсний нэг гэрч нь энэ хөдөө аж ахуйн бодлого байгаа юм л даа. Т.Гантулга аа. Монгол мал хөтөлбөр дээр батлаад, Монгол мал хөтөлбөр дээр юу гэж тавьсан бэ гэхээр 2020 он гэхэд Монгол дахь мал аж ахуйн гаралтай түүхий эдээ, бүтээгдэхүүний стандартыг экспортлох түвшинд хүргэнэ гээд оруулчихсан байхгүй юу. Өөрөөр хэлбэл одоо бид нар бусад улсын Засгийн газар бодлогоо томъёолдог шиг яг ийм зарчим руу шилжсэн юм, Монгол мал хөтөлбөр дээр. Тэгээд одоо бид нар оруулж ирэхдээ яг энэ зорилтдоо чиглүүлсэн ийм дэс дараатай арга хэмжээ авна гэж оруулж ирэх юм байх гэж бодсон байхгүй юу. Тодорхой тооцоотой. Тийм ээ. Өөрөөр хэлбэл 2020 он гэхэд бид нар ийм. Өөрөөр хэлбэл дэлхийн стандартын түвшинд бүтээгдэхүүнийхээ стандартыг хүргэнэ гэсэн. Ингэж орж ирэх юм байх гэсэн чинь яг уламжлалаараа. Фермер тэгсэн ингэсэн. Наадах нь одоо ер нь 20 жил сонссон. Түүхийгээрээ шүү дээ. Тэгээд яагаад ингээд Их Хурлын хэлээд байгаа юмыг ингээд тоохгүй байгаа юм бэ гээд байна шүү дээ. Тогтоол гаргаад. Тэр тогтоол дээрээ бүр зориуд оруулаад хийсэн зүйлүүд байхгүй. Яагаад ингээд байгаа юм бэ Засгийн газар. 
П.Алтангэрэл: - Т.Гантулга дарга. 

Т.Гантулга: - Э.Бат-Үүл гишүүнтэй санал нэг байна. Монгол мал хөтөлбөр бол 2020 он хүртэл хэрэгжих учраас бид нар энэ удаа бол нөгөө 2012 оныхоо үндсэн чиглэлийг хэлэлцэж байгаа учраас энэ 2012 ондоо хийх зүйлээ түлхүү оруулж байгаа юм. Яг таны хэлж байгаагаар үнэхээр малын эрүүл мэндийн асуудал чухал байгаа юм. Энийгээ бид оруулсан. Монгол малын бүртгэлийн асуудал чухал байгаа юм. Энийгээ оруулсан. Өнөөдөр Монгол малыг бас тодорхой бүс нутагт эрчимжүүлэх шаардлага байгаа. Энийг бид оруулсан. Энэ зүйлүүдээ бид чадлаараа л оруулсан гэж бодож байгаа. 
П.Алтангэрэл: - Т.Гантулга дарга аа, та сая Ж.Энхбаяр гишүүний яриад байгаа зарчмын зөрүүтэй саналаа бичиж байх шиг байна л даа. Одоо тэр эхлээд бодоо ээмэгжүүлье гэсэн бас тодорхой их аятайхан саналууд яваад байна шүү дээ. Тэр дээр танай яам, бодлого барьж байгаа газар нь өөрөө ямар бодолтой байгаа юм. 
Т.Гантулга: - Байгаа байгаа. Энд ингэж байгаа юм. Бид нар эхний ээлжинд бүх үхрээ бол одоо ээмэгжүүлнэ. Адууг болохоор ээмэгжүүлж болохгүй байгаа юм. Адууг бол одоо чипийн системээр бүртгэлжүүлнэ. Адуу үхэр хоёрыг 100 хувь хамруулна. Дээр нь яг Ж.Энхбаяр гишүүний яриад байгаа сая бид нар Дэлхийн мал амьтны эрүүл мэндийн байгууллагын хуралд оролцоод даргатай нь уулзаад баруун аймгуудыг шүлхий өвчин гараагүй, вакцин тариагүй, эрүүл бүс болгох энэ асуудлаа яриад дарга нь хойтон 3 сард айлчлах юм байгаа юм. Тэрнээс өмнө энийгээ шийдвэр гаргана гэсэн. Тэгэхээр бид нар баруун аймгийн энэ жил 10.0 хувийг, ер нь ирэх жилүүдэд баруун аймгуудын бүх малыг, бог малыг бүртгэлжүүлэх ийм системтэй явж байгаа. Гишүүнийхтэй санал нэг байгаа. 

П.Алтангэрэл: - Тэгвэл тэгээд наадах чинь Ж.Энхбаяр гишүүн ээ, бодлого нь яг л таныхтай нийцэж байгаа юм байна шүү дээ. 
Т.Гантулга: - Ерөөсөө энэ дээр, таных дээр огт зөрөх юм алга. 

Ж.Энхбаяр: - Санал оруулаад үүрэг өчихмөөр байхгүй юу манай Байнгын хороо. Эхлээд баруун бүсээ эрүүжүүлэх. Эхлээд одоо эрүүлжүүл. 
П.Алтангэрэл: - Тэндээс тэгвэл тэгээд үүрэг өгчихье л дээ. 
Ж.Энхбаяр: - Үүрэг маягаар. Тэнд нь бүр бодлогоор нь зааж өгөхгүй бол болохгүй. Би оруулчихъя. Бичээд өгье. 
П.Алтангэрэл: - Тэг тэг. 

Ж.Энхбаяр: - Тодотгомоор байна. Асуудал гараад байгаа байхгүй юу. Жижиг дунд үйлдвэр гээд асуудал оруулчихсан. Сонгуультай холбоотойгоор. Бид тайланг нь авч үзэх ёстой гэж бодож байгаа. Тэр хөрөнгө оруулалт бүс нутаг аймагт маш ялгаатай. Сайдын сонирхож байгаа тойрогт 4.0 тэрбум гаруй төгрөгийн төсөл хэрэгжсэн байхад бусад газар хэдэн зуун саятай явж байна. Их сонин байгаа байхгүй юу тэгэхээр. Тэгэхээр үүрэг өгөхгүй бол болохгүй. 
П.Алтангэрэл: - Ж.Энхбаяр гишүүн ээ уншчих. 
Ж.Энхбаяр: - 4.3. Монгол мал хөтөлбөр гэдэг асуудал дээр бүртгэлжүүлэлт, ээмэгжүүлэлтэд хамрагдах малын тоо гэсэн энэ зүйл байгаа. Энэ дээр бүртгэлжүүлэлт, ээмэгжүүлэлтэд хамрагдах бод малын тоо. Бод үгийг нэмчих. 6 саяас доошгүй гэж байгаа юм. Тэгэхээр 30 тэрбум, 6 саяас доош, 6 сая дотроо манайх тэмээ, үхэр, адуу бүрэн орчихно гэсэн үг. Зорилго бол бодоо дуусгачихъя. Нийт бодын тоо хэд вэ. Хэдэн сая билээ. 2 сая байна уу? 
Т.Гантулга: - 5.2 байгаа. Одоо 2.6 үхэр, 2.1 адуу, тэгээд..
П.Алтангэрэл: - Бодоос эхлээд явчихъя гэхэд болж байна уу тэгээд. 

Т.Гантулга: - Болно. Угаасаа тэгээд явж байгаа шүү дээ. 
П.Алтангэрэл: - Ж.Энхбаяр гишүүн хаширлаад бүр зааж өгье гээд байгаа юм байна л даа. Томъёоллыг тодруулж байгаа юм байна л даа. 
Т.Гантулга: - Уучлаарай. Ж.Энхбаяр гишүүн ээ би нэг тайлбар хийчих үү энэ дээр. Энэ чинь одоо бид нар 2011 оны төсөвт тавьчихсан хийгдээд явчихсан ажил шүү дээ. Энэ дээр та огт санаа зовоод хэрэггүй. Одоо бид нарт ээмэгжүүлэх 2011 оны төсөвт 5.5 тэрбум төгрөгөөр энийг хийгээд тендер зарлагдаад бодын тендер шалгарсан аж ахуйн нэгж, цөм сүрэг болон бас богийнх нь шалгарч байна. Богийн 10.0 хувь шалгарах, ингээд 3 багцтай явж байгаа юм. 
П.Алтангэрэл: - Богийн 10.0 хувийг одоо хийлээ гэхэд үлдсэнд нь бүх бод малаа хийнэ. Болох юм уу? Тийм ээ. 
Т.Гантулга: - Ирэх жил энийг тавихад баруун аймгийн 100.0 хувь бүртгээд, бусад төв, зүүн аймаг руугаа хангалттай байхгүй юу. Боломжтой. Энд та санаа зовох огт хэрэггүй. Яагаад гэвэл 2011 онд хийгдээд явж байгаа ажил. Энэ бол гүйцэтгэлээрээ гарчихна. 
Ж.Энхбаяр: - Тэгвэл 4.5 дээр нь малыг эрүүжүүлэх арга хэмжээнд хамрагдах гэдэг дээр баруун бүсийн малыг эрүүжүүлэх гэж оруулъя. 

П.Алтангэрэл: - Тэгж ялгаварлаж болохгүй байх. Ер нь малыг эрүүжүүлэх гэдэг чинь. Тэгэхээр зүүн бүсийнхэн яах юм гээд суучихна шүү дээ. Мөнгө нь бага байгаа байхгүй юу даа. 
Ж.Энхбаяр: - Эрүүл гээд гаргачихвал экспортоор гаргах гээд байгаа байхгүй юу. 

Т.Гантулга: - Ж.Энхбаяр гишүүн ээ, энэ Монгол Улсын хэмжээнд тооцсон 42 саяд бодоо хийчихсэн учраас энэ бол тэр аймаг бол хэрэггүй. Зүгээр энэ бол хангалттай. Болно. 
П.Алтангэрэл: - Эхлээд баруунаасаа л эхэл та нар. Тэгээд энэ дээр санал хураалгах шаардлагагүй болчихлоо шүү дээ. Тийм ээ. Ерөөсөө тодотгол хийгээд та нар наад дээрээ анхаараад. Тэгээд Ж.Энхбаяр гишүүн ийшээ яагаад. За өөр саналтай гишүүн байна уу. Тэгвэл зарчмын зөрүүтэй нэг санал гарсан. Ингээд бид нар гишүүдийн гарсан санал дүгнэлтийг нэгтгээд Эдийн засгийн байнгын хороонд хүргүүлье. Ер нь бол өөр өөрсдийнхөө асуудлыг оруулж байгаа яамдын сайд, дарга нар оруулах гэж байгаа асуудлаасаа ер нь хоцорч ирэх юм бол тэгээд асуудлыг чинь хойшлуулна гэдэг зарчмын ийм юм нь дээр хүрч байгаа шүү. Гишүүд бол маш шүүмжилж байгаа шүү. Энэ шүүмжлэлийг хүлээж авахаас өөр арга байхгүй шүү. Асуудал нь ирчихээд байдаг. Гишүүд нь ирчихээд байдаг. Асуудал танилцуулах хүн нь байдаггүй. Ийм юмнаас ер нь тэгээд ирэх чуулганаас эхлээд ер нь болино. Тэгээд асуудлыг нь хойшлуулаад л явахаас өөр арга байхгүй. 
За та бүхэнд баярлалаа. Хурал дууслаа. 
Хуралдаан 17 цаг 35 минутад өндөрлөв. 

